
Агар кимдир, маънавият масаласи — бу фақат Маънавият маркази ёки тегишли вазирлик ва идораларнинг иши, деб Агар кимдир, маънавият масаласи — бу фақат Маънавият маркази ёки тегишли вазирлик ва идораларнинг иши, деб 
ўйласа, хато қилади. Буларнинг барчаси олдимизда турган энг асосий, энг муҳим вазифалардан биридир.ўйласа, хато қилади. Буларнинг барчаси олдимизда турган энг асосий, энг муҳим вазифалардан биридир.

Шавкат МИРЗИЁЕВШавкат МИРЗИЁЕВ

Олий суд нега фуқароларни Олий суд нега фуқароларни 
қабул қилмаяпти?қабул қилмаяпти?

Олий Мажлис Қонунчилик палатаси депутати Олий Мажлис Қонунчилик палатаси депутати 
Расул Кушербаев ўзининг Telegram’даги канали Расул Кушербаев ўзининг Telegram’даги канали 
орқали Олий суд вакилларининг фуқаролар учун қабул орқали Олий суд вакилларининг фуқаролар учун қабул 
эшикларини ёпиб олганини танқид қилди.эшикларини ёпиб олганини танқид қилди.

Бундан ташқари, юртимизда Россия, АҚШ, Германия, 
Ҳиндистон, Туркия каби қатор хорижий давлатларнинг 
инвесторлари иштирокида кўп тармоқли замонавий ши-
фохоналар ташкил этилди. Чекка ҳудудларда фаолият 
олиб бораётган қишлоқ врачлик пунктлари ва қиш лоқ 
оилавий поликлиникаларида аёллар маслаҳатхона-
лари, қизлар саломатлиги хоналари, тез тиббий ёрдам 
шахобчалари ва ижтимоий дорихоналар ташкил этил-
моқда.

УЧИНЧИ УЧИНЧИ 
РЕНЕССАНСРЕНЕССАНС  

САРИ ЯНА САРИ ЯНА 
БИР ҚАДАМБИР ҚАДАМ

Эришаётган ҳар бир ютуғимизда, амалга ошираётган эзгу ишларимизда, 
албатта, соғлиқни сақлаш ходимларининг ўз ўрни, мавқеи бор. Бу эса ҳо-
зирги пандемия даврида янада яққолроқ кўзга ташланди, десак хато бўл-
майди.
Шу боис, мамлакатимизда аҳолига тиббий хизмат кўрсатишнинг тўлиқ 

ва мукаммал тизимини яратиш, юртдошларимиз тиббиёт марказлари ва 
шифохоналарда хорижга чиқмасдан даволанишлари учун керакли барча ша-
роитларни муҳайё қилиш бугунги кунда бош мақсадга айланмоқда.

МАТБУОТСИЗ ҲМАТБУОТСИЗ ҲАЁТ —АЁТ —
ҚУЁШСИЗ ОСМОНҚУЁШСИЗ ОСМОН
Мамлакатимиз Президенти 

Шавкат Мирзиёев томонидан ОАВга 
катта эътибор қаратилмоқда. Ай-
ниқса, сўнгги йилларда сўз эркинли-
гини таъминлашда сезиларли қадам-
лар ташланди. Мана, кеча 19 январь 
куни Президентимизнинг видеосе-
лектор йиғилиши ҳам айнан маъна-
вий-маърифий ишлар самарадорли-
гини ошириш, ижодий уюшмаларни 
қўллаб-қувватлаш ва яна мамлака-
тимиздаги етакчи журналларнинг 

таълим даргоҳларига албатта ки-
риб бориши сингари масалаларнинг 
кун тартибига қўйилгани аҳамиятли 
бўлди. 
Шундай экан, бугун қайси нашрни 
са-ал кўнгилдагидай деб атаса 
бўлади ёки матбуотнинг овози қаер-
гача етмоқда? Нима учун газета ва 
журналлар ҳар бир юртдошимиз ис-
тиқомат қилаётган хонадонларга ки-
риб бормаяпти? 
Бундан бир неча кун аввал “Hurriyat” 

газетаси таҳририятида бир гуруҳ 
устоз журналистлар, фаол ҳамкасбла-
римиз  билан бўлиб ўтган давра суҳ-
батида  ҳам айнан шу мавзуда фикр, 
мулоҳазалар ўртага ташланган эди. 
Айни дамда матбуотнинг, чин сўзнинг 
қадди ва  қадрини кўтариш масала-
лари баробарида  мамлакатимиздаги 
ягона мустақил нашр — “Hurriyat” га-
зетасининг мазмун ва моҳиятини  бо-
йитишга-да эътибор 
қаратилди. 

ЁШ ЖУРНАЛИСТЛАР ЁШ ЖУРНАЛИСТЛАР 
ВИЛОЯТ НАШРЛАРИДА ВИЛОЯТ НАШРЛАРИДА 
НЕГА КАМ?НЕГА КАМ?
Жиззах вилоятида журналистика соҳасига қизиққан ёшларнинг билим ва малакасини Жиззах вилоятида журналистика соҳасига қизиққан ёшларнинг билим ва малакасини 

ошириш, истеъдодларини намоён этишларига кўмаклашиш, оммавий ахборот восита-ошириш, истеъдодларини намоён этишларига кўмаклашиш, оммавий ахборот восита-
ларида ёш кадрлар захирасини шакллантириш, ёш журналистларнинг юксак маданият ларида ёш кадрлар захирасини шакллантириш, ёш журналистларнинг юксак маданият 
эгаси бўлишга чорлаш мақсадида амалга оширилаётган лойиҳа ўз фаолиятини бошлади. эгаси бўлишга чорлаш мақсадида амалга оширилаётган лойиҳа ўз фаолиятини бошлади. 3 - á.

Ўзбекистон Республикаси Президенти 
Шавкат Мирзиёев раислигида 19 январь 
куни маънавий-маърифий ишлар тизимини 
тубдан такомиллаштириш, бу борада 
давлат ва жамоат ташкилотларининг 
ҳамкорлигини кучайтириш масалалари 
бўйича видеоселектор йиғилиши ўтказилди.

Жаҳон тарихига назар солсак, ҳар бир халқ аввало, 
маънавий бирлашуви, миллий ғояси билан юксалган. 
Бугун янги ҳаёт қуриш, ривожланган давлатлар қато-
рига чиқиш йўлидан бораётган мамлакатимизда ҳам 
миллий ғоя масаласи жуда муҳим аҳамиятга эга.

Сўнгги йилларда бу борада қатор қарорлар қабул қи-
линди. Республика Маънавият ва маърифат кенгаши 
раиси Президент экани белгилаб қўйилди. Кенгашнинг 
ҳудудий бўлимларига масъуллик ҳокимлар зиммасига 
юклатилди. Бу ўзгариш маънавий-маърифий ишларни 
давлатимиз сиёсатида янада юксак ўринга кўтарди.

– Агар жамият ҳаётининг танаси иқтисодиёт 
бўлса, унинг жони ва руҳи маънавиятдир, – 
деди Шавкат Мирзиёев йиғилишда. – Биз янги Ўз-
бекистонни барпо этишга қарор қилган эканмиз, ик-
кита мустаҳкам устунга таянамиз. Биринчиси – бо-
зор тамойилларига асосланган кучли иқтисодиёт. 
Иккинчиси – аждодларимизнинг бой мероси ва мил-
лий қадриятларга асосланган кучли маънавият.

Яқинда бўлиб ўтган йирик тадбирлар – давлатимиз 
раҳбарининг Олий Мажлисга Мурожаатномаси, Ўз-
бекистон ёшларининг биринчи форуми ҳамда Хавф-
сизлик кенгашининг кенгайтирилган йиғилишида маъ-
навият йўналишидаги долзарб вазифалар белгилаб 
берилди. Чунки бу борада ечимини кутиб турган, ўзга-
ришлар шамоли кириб бормаган масалалар кўп. 

ЖАМИЯТ ҲАЁТИНИНГ 
ТАНАСИ ИҚТИСОДИЁТ 

БЎЛСА, УНИНГ 
ЖОНИ ВА РУҲИ 

МАЪНАВИЯТДИР

(Давоми 2-саҳифада)

А ф с у с к и , 
бизга келаёт-
ган мурожаат-
ларнинг аксари-

яти суд фаолияти ва қарорлари-
дан норозилик билан боғлиқ. Ва 
сўнг  ги вақтларда бу норозилик қа-
торига Олий суд вакилларининг 
фуқаролар учун қабул эшикла-
рини ёпиб, “бизда қабул йўқ”, де-
ган принципда иш тутаётгани ҳам 
қўшилди.

Депутатлар қабулхонасида ҳар 
куни “бизни Олий суд раҳбарлари 
қабулига киритинг, қабулга кира 
олмаяпмиз”, деган гапни эшитаве-
риш ғалати бўларкан.

“Судга борган ҳар бир фуқаро 
фақат адолат топишига кафо-
лат берамиз... Ҳар бир инсон-
нинг тақдирини ҳал этишда он-
гимизда — адолат, тилимизда 
— ҳақиқат, дилимизда эса пок-
лик устувор бўлади”, дея бағри-
кенг халқимизга мурожаат қилиб, 
Ўзбе кистон судьяларининг бо-
шида турган идора раҳбарияти 
ўз халқининг фуқароларини қабул 
қилишдан ўзини торт са-я?!

“Яхшиям пандемия бор экан. 
Қабулни тўхтатиб қўйишга айни 
муддао бўлди. Бироқ карантин 
тартиби енгиллашди, барча идора 

ва ташкилотлар фуқароларни са-
нитария талабларига риоя этган 
ҳолда қабул қиляпти. Лекин Олий 
суд, нега сиз қабул қилмайсиз? 
Сиз ойдан тушганмисиз, ё халқ-
дан устун олий ирқданмисиз?

Яқинда Қонунчилик палатаси-
нинг ялпи мажлисида ҳатто спи-
кер Нуриддинжон Исмоилов ҳам 
Олий суднинг фуқароларни қабул 
қилмаётганлигига эътироз бил-
дирганда, Олий суд раиси ўринбо-
сари Икром Муслимов қабул ма-
саласида муаммо йўқлигини ай-
тиб, ваъда берганди. Ўзим ҳам 
бир неча бор Олий судга боғлан-
дим, “муаммо йўқ келсин фуқаро-
лар”, дейишди.

Натижада эса, вилоятлардан 
умид билан келган фуқаролар 
“боринг қабул қилади”, деган гапи-
мизга ишониб, Олий суд эшиги та-
гида кун бўйи сарғайиб вақтини ва 
ишончини йўқотаяпти.

Олий суд, сиз парламентни, 34 
миллионлик халқ вакилларини 
ҳам алдадингиз. Биз сиздан бир-
гина нарса — ўз халқингиз фуқа-
роларини қабул қилишни, эши-
тишни сўрадик, холос. Шу оғирми?

Биз суднинг чинакам мустақил 
бўлишини истаймиз ва бу йўлда 
уларни тўлиқ қўллаб-қувватлай-

миз. Бироқ шартимиз — суд дав-
лат идорасига эмас, аввало фуқа-
роларнинг манфаатларига хизмат 
қилсин, уларнинг дарду ташви-
шларига қулоқ тутиб, қонунларга 
асосан адолатли қарор қабул қил-
син. Суд бошидагилар ўз ишини 
унутиб, туризмни тарғибот қи-
лиш учун тоққа бориб, ҳеч қандай 
суд-сўроқсиз одамларнинг уйини 
“ўзбошимча қурилган”, деб проку-

рор ва ҳоким билан уйларни буз-
дирмасин, Ўзбекистонни дунёга 
шарманда қилмасин!

Қийин бўлса ҳам адолат йў-
лида ишлаётган виждони борла-
ридан узр сўраган ҳолда, фуқа-
роларни қабул қила олмайдиган 
Олий суддаги жанобларга кўпчи-
лик номидан охирги савол: СИЗ 
ЎЗИ КИМГА ХИЗМАТ ҚИЛА-
ЯПСИЗ? 

Олий суд нега фуқароларни Олий суд нега фуқароларни 
қабул қилмаяпти?қабул қилмаяпти?

Шу кунларда Сирдарё вилоятида соғлиқни сақлаш ти-
зимининг янги модели ва Давлат тиббий суғуртаси ме-
ханизмлари бўйича тажриба-синов лойиҳасини ишга 
тушириш учун тайёргарлик ишлари ҳамда оилавий ши-

фокор, терапия ва педиатрия бўйича ёрдамчи, ҳамшира ва доядан иборат 
гуруҳларни тузиш ишлари бошлаб юборилди. 

Президентимиз 2020 йилнинг 12 ноябрида “Соғлиқни сақлаш тизимини 
ташкил этишнинг янги модели ва Давлат тиббий суғуртаси механизмларини 
Сирдарё вилоятида жорий этиш чора-тадбирлари тўғрисида”ги қарорни им-
золаганди. Қарорга мувофиқ Давлат тиббий суғурта тизимини 2021 йилнинг 
1 июлидан 2022 йилнинг охирига қадар Сирдарё вилоятида тажриба-синов 
тариқасида апробациядан ўтказиш бўйича соҳа ходимларига муҳим вазифа 
ва топшириқлар берилган эди. 

Бу борада Соғлиқни сақлаш вазирлиги, қолаверса, вилоят соғлиқни 
сақлаш бошқармаси ходимлари томонидан тегишли миллий ва халқаро 
ташкилотлар, илм-фан муассасалари, малакали экспертлар билан ҳам-
корликда ишлар бошлаб юборилди. Ушбу ҳамкорлик натижасида “Тиббий 
суғурта тўғрисида”ги қонун лойиҳаси ишлаб чиқилди. 

Муҳими, мамлакатимизда қонунчилик асосларини ишлаб чиқиш жараё-
нида жаҳонда шаклланган моделлар пухта ва атрофлича ўрганиб чиқилди. 
Натижада Сингапур, Жанубий Корея, Япония, Франция, Германия, Норве-
гия, Эстония, Латвия, Исроил, Туркия, Қозоғистон, Россия, Озарбайжон каби 
давлатлар тажрибасига эътибор қаратилди. Ўзбекистонда аҳолини ижти-
моий ҳимоя қилиш мақсадида бандлик даражалари, солиқ ставкалари, ой-
лик даромадлар ҳам атрофлича ўрганилиб, Давлат  тиббий суғуртанинг оп-
тимал ва ижобий баҳоланиб келинаётган бюджет модели танлаб олинди. 

Жаҳон соғлиқни сақлаш ташкилоти Европа минтақавий бюроси дирек-
тори Ханс Клюге ўтган  йили мамлакатимизга ташрифи чоғида юртимизда 
соғлиқни сақлаш соҳасидаги ислоҳотлар, жумладан, Давлат тиббий суғурта 
тизимини жорий этиш борасида амалга оширилаётган тизимли ишларни эъ-
тироф этган эди.

Ханс Клюге жаноблари билан ўтказилган ўзаро мулоқотлар чоғида Жаҳон 
соғлиқни сақлаш ташкилоти экспертлари тиббий хизматларнинг янги модел-
лари бўйича бошланган қўшма пилот лойиҳасини тўлиқ жорий этишда ҳар 
томонлама амалий кўмак беришга тайёр эканини билдирган эди. 

Қолаверса, ушбу учрашувда нафақат Давлат тиббий суғуртасини жорий 
этиш, балки тиббиёт соҳасини молиялаштириш жараёнини такомиллашти-
риш, ҳудудларда соғлиқни сақлашни ташкил этишнинг кластер моделини 
шакллантириш, соҳани рақамлаштириш, юқумли бўлмаган касалликлар 
профилактикасини янада кучайтириш борасида ҳам ЖССТ Европа минтақа-
вий бюроси билан давомли ҳамкорлик қилишга келишиб олинганди.

Шунга биноан, тажриба-синов тариқасида танланган Сирдарё вилояти-
даги шаҳар ва туман тиббиёт бирлашмаларида янги суғурта тизими ва уни 
татбиқ этиш ишлари бошлаб юборилди. Ушбу лойиҳани ишга тушириш мақ-
садида ўтган йили туркиялик ва германиялик мутахассислар билан ўзаро ке-
лишувлар имзоланди. 

Хўш, энди суғурталаш тизими бизга нима беради? Аниқ, лўнда қилиб айт-
ганда, биринчидан, аҳолига кўрсатилаётган тиббий хизмат сифати ва кафо-
лати янада ошади. Иккинчидан, хавфли касалликларга чалиниш эҳтимоли 
камайиб, аҳолининг ўртача умр кўриш даражасини узайтириш имконини бе-
ради. Қолаверса, тез тиббий ёрдам тизимининг транспорт, барча тиббиёт 
муассасаларининг дори-дармон билан таъминланиши сезиларли даражада 
яхшиланади ва бунинг натижасида, тиббиёт ходимларининг ойлик маош-
лари босқичма-босқич оширилиб борилади. 

Яна бир жиҳати, тиббий суғурталашда суғурталанувчи суғурта ташкилоти 
билан келишилган суғурта мукофоти эвазига тиббий хизматдан фойдала-
нади. Суғурталанувчи эса шартномада келишилган суммани суғурта ташки-
лотига ўтказади. Суғурта ташкилоти суғурталанувчининг тиббий  харажатла-
рини шартномада кўрсатилган миқдорда қоплаб беради. 

Давлат тиббий суғурта уч босқичда амалга оширилиб, биринчи босқичда 
Сирдарё вилоят соғлиқни сақлаш бошқармаси тизимидаги электронлашти-
рилган тарзда тиббиёт муассасаларида жорий этилади. Бунинг натижасида 
бемор ва соҳа ходимлари ўртасида юз бериши мумкин бўлган ҳар хил ту-
шунмовчиликларнинг олди олиниб, кафолатланган тиббий хизмат йўлга қў-
йилади.

Иккинчи босқичда 2023 йилга келиб тиббий хизмат кўрсатишнинг кафо-
латланган тури Қорақалпоғистон Республикаси, Тошкент, Самарқанд, На-
воий, Сурхондарё ҳамда Фарғона вилоятларида, учинчи босқичда, яъни 
2025 йилдан бутун мамлакатни қамраб олади.

Бу тизимни юртимизда жорий қилиш натижасида давлат ва хусусий тиб-
биёт муассасалари ўртасида рақобат муҳити вужудга келади. Қолаверса,  
беморни битта тиббий муассасага боғлаб қўймайди. Агар фуқаронинг қў-
лида тиббий суғурта полиси бўлса, мамлакатдаги ўзи хоҳлаган клиникада 
даволаниши, ўзи истаган шифокордан тиббий маслаҳат олиши мумкин. 
Хасталик бўйича қайси шифо масканига мурожаат қилиш, врач қабулига 
ёзилиш, мутахассис ёзиб берган дориларни топиш каби масалаларга ҳам 
осон ечим топилади. Энг асосийси, фуқароларда сифатли тиббий хизматдан 
фойдаланиш учун зарур пул жамғармалари пайдо бўлади.

Яна бир қувонарли томони, Республикамизда Давлат тиббий суғурта 
жамғармаси  ташкил этилди. У дастлабки иш фаолиятини Сирдарёда бош-
лайди. Сирдарё вилоят ҳокими ушбу янги бўлим учун Гулистон шаҳар ҳо-
кимлиги биносидан махсус хона ажратиб берди.

Сирдарёлик тиббиёт ходимларининг бош мақсади янги жорий қилина-
ётган Давлат суғурта тиббиёти тизими орқали соҳада самарадорликка ва 
яхши натижаларга эришиш, аҳолига кўрсатилаётган тиббий хизмат сифа-
тини янада оширишдир.

Ғулом ПРИМОВ.

УЧИНЧИ УЧИНЧИ 
РЕНЕССАНС САРИ РЕНЕССАНС САРИ 
ЯНА БИР ҚАДАМЯНА БИР ҚАДАМ

PS.: Бизни популизм ва асоссизликда айблаб, идора-
ма-идора шикоят қилиш ва фалонча фуқарони қабул 
қилдик, деган статистика билан “реакция” қилиб, ўзин-
гизни оқлашдан аввал фуқароларни қабул қилишни бош-
ланг. Майли шунда биз популист ва ёлғончи бўлишга 
розимиз, фақат сиз фуқароларни қабул қилинг ва эши-
тинг!

Расул КУШЕРБАЕВ, 
Олий Мажлис Қонунчилик палатаси депутати.

1 - á.

1 - á.

Ушбу мақола Ўзбекистон Республикаси Олий Мажлиси ҳузуридаги нодавлат-нотижорат 
ташкилотларини ва фуқаролик жамиятининг бошқа институтларини қўллаб-қувватлаш 
Жамоат фонди томонидан ажратилган  давлат гранти “Инсон манфаати — тараққиёт 
пойдевори” лойиҳаси асосида чоп этилмоқда. (С/10)

Миллий ғоянинг моҳиятини тўлиқ англаб 
етмаган, эски мафкурани тасаввур қилиб, 
бунга юзаки қарайдиганлар ҳам йўқ эмас. Шу 
боис Президент мамлакатимиз мафкураси-
нинг асосий ғоясини таъкидлаб ўтди:

— Биз яратаётган янги Ўзбекистоннинг 
мафкураси эзгулик, одамийлик, гуманизм ғоя-
 си бўлади. Мафкура деганда, аввало, фикр 
тарбиясини, миллий ва умуминсоний қадри-
ятлар тарбиясини тушунамиз. Улар халқимиз-
нинг неча минг йиллик ҳаётий тушунча ва қа-
дриятларига асосланган, — деди давлатимиз 
раҳбари.

Маълумки, бугун дунёда кескин кураш ва 
рақобат ҳукм сурмоқда, манфаатлар тўқна-
шуви кучаймоқда. Глобаллашув жараён-
лари инсоният учун беқиёс янги имконият-
лар билан бирга кутилмаган муаммоларни 
ҳам келтириб чиқармоқда. Миллий ўзлик 
ва маънавий қадриятларга қарши таҳдид 
ва хатарлар тобора ортмоқда. Фақат ўзини 
ўйлаш, меҳнатга, оилага енгил қараш, ис-
теъмолчилик кайфияти турли йўллар билан 
одамлар, айниқса, ёшлар онгига устамон-
лик билан сингдириляпти.

Терроризм, экстремизм, трансмиллий ва 
кибержиноятчилик, одам савдоси, наркотра-
фик каби таҳдидлар хавфи ошиб бормоқда. 
Баъзи ҳудудларда атайин беқарорлик юзага 
келтирилиб, норозилик кайфияти авж олди-
рилмоқда.

Бундай таҳликали вазиятда ҳушёр ва огоҳ 
бўлиб, халқимизнинг тинчлиги, мамлакатимиз 
манфаатларини ўйлаб яшаш зарур.

Давлатимиз раҳбари лоқайдлик ва бепар-
волик энг катта хавф эканини, бугун учраёт-
ган ижтимоий муаммоларни камайтириш учун 
нуронийлар тарбияси, жамоатчилик назорати 
етишмаётганини таъкидлади.

Йиғилишда қайд этилганидек, ижтимо-
ий-маънавий муҳитни илмий асосда таҳлил 
қилишни даврнинг ўзи талаб этмоқда. Жамия-
тимизда маънавий-маърифий ишлар шундай 
асосда йўлга қўйилмагани учун ҳам кутилган 
натижани бермаяпти.

Шунинг учун Республика Маънавият ва 
маърифат маркази ишини танқидий ўрганиб 
чиқиб, фаолиятини тубдан такомиллаштириш 
зарурлиги айтилди.

Президентимиз ушбу марказнинг “Маъна-
вият тарғиботчиси” ўқув муассасаси негизида 
Ижтимоий-маънавий тадқиқотлар институ-
тини ташкил этиш таклифини билдирди.

Йиғилишда маънавий-маърифий ишларни 
сифат ва мазмун жиҳатидан янги босқичга 
кўтариш чора-тадбирлари белгиланди.

Маълумки, ҳозирги пайтда маънавият 
тарғиботи билан ўнлаб ташкилотлар шуғул-
ланади. Лекин уларнинг фаолияти аниқ му-
вофиқлаштирилмаётгани, ягона тизимга бир-

лашмагани сабабли бир-бирини такрорлаш 
ҳолатлари кузатилмоқда.

Бундан буён Республика Маънавият ва 
маърифат маркази барча ҳудудий кенгашлар-
нинг, вазирлик, идора ва ташкилотларнинг 
маънавий-маърифий фаолиятини муво-
фиқлаштириб бориши белгиланди.

Марказ ва унинг тизимидаги ташкилотлар-
нинг моддий-техник таъминоти кескин кучай-
тирилади. Унинг фаолияти илмий-тадқиқот 
ва тарғибот-ташвиқот йўналишларида қайта 
ташкил қилинади.

Тарбияда танаффус бўлмайди, дей ди 
халқимиз. Лекин маънавий-маърифий ишлар-
даги узвийлик ҳозирча бундай эмас. Бу бо-
рада боғча, мактаб, олий таълим, маҳалла – 
ҳар бири алоҳида иш олиб боряпти.   

Шу боис маънавий-маърифий ишларнинг 
ягона тизимини яратиш, хусусан, ўғил-қиз-
ларни болалигиданоқ билимли ва фазилатли 
этиб тарбиялаш, бунинг учун мактабгача таъ-
лим муассасаларига методик ёрдам кўрсатиш 
муҳимлиги таъкидланди.

Шунингдек, мактаблар, ўрта махсус ва олий 
таълим даргоҳларида маънавий-маърифий 
ишлар самарадорлигини ошириш бўйича кўр-
сатмалар берилди. Барча олийгоҳ ва улар-
нинг филиалларида мавжуд штат бирликлари 
доирасида ёшлар масалалари ва маъна-
вий-маърифий ишлар бўйича проректор ла-
возими жорий этилиши айтилди.

Маҳаллаларда ижтимоий-маънавий муҳит 
барқарорлигини таъминлаш масалаларига 
алоҳида эътибор қаратилди. “Бир зиёли – бир 
маҳаллага маънавий ҳомий” тамойили асо-
сида ҳар бир маҳаллага профессор-ўқитувчи 
ва таниқли зиёлилар бириктирилиши маълум 
қилинди. Шунингдек, Тошкент шаҳар нуроний-
ларининг тарбияси оғир, ишсиз ёшларга кў-
маклашиш бўйича ташаббуси қўллаб-қувват-
ланди.

Ҳудудлар марказида намунавий лойиҳа 
асосида маънавият ва маърифат масканла-
рини барпо этиш, маҳаллий бюджетлар ҳисо-
бидан соҳага қўшимча штатлар ажратиш бў-
йича кўрсатма берилди.   

Тошкент шаҳридаги “Ғалаба боғи” мажмуа-
сини халқимиз, айниқса, ёшлар учун ҳарбий 
тарих ва аждодларимиз қаҳрамонлигини ўр-
ганиш бўйича илмий марказга айлантириш 
таклифи билдирилди.

Ёшларни ватанпарварлик, миллий ифтихор 
руҳида тарбиялаш, бунинг учун тарихни яхши 
ўргатиш, бу йўналишдаги илмий тадқиқот-
ларни кенгайтириш муҳимлиги таъкидланди.

— Миллий тарихни миллий руҳ билан яра-
тиш керак. Акс ҳолда унинг тарбиявий таъ-
сири бўлмайди. Биз ёшларимизни тарихдан 
сабоқ олиш, хулоса чиқаришга ўргатишимиз, 
уларни тарих илми, тарихий тафаккур билан 
қуроллантиришимиз зарур, — деди Шавкат 
Мирзиёев.

Мутасаддиларга Ўзбекистонда тарих фа-
нини 2030 йилгача ривожлантириш концеп-
циясини ишлаб чиқиш вазифаси қўйилди.  

Ўзбек тилининг давлат тили мақомини ку-
чайтириш, юртимизда ва хорижда уни ўрга-
ниш бўйича замонавий технологияларни жо-
рий этиш юзасидан кўрсатма берилди.

Бугун ҳаёт янгича фикрлаш ва ишлаш, 
миллий “ақл марказлари”мизни шаклланти-
ришни талаб этмоқда. Афсуски, атрофимиз-
даги барча сиёсий-ижтимоий жараёнларни 
чуқур тушуниб, таъсирчан тилда етказиб бе-
радиган таҳлилчи ва экспертларимиз жуда 
кам. Бундай вазиятда жамиятимизни маъна-
вий таҳдидлардан ҳимоя қилиш борасидаги 
илмий-амалий тадқиқотларни тубдан қайта 
кўриб чиқиш зарур. Шу маънода, Маънавият 
ва маърифат, “Тараққиёт стратегияси”, Ислом 
цивилизацияси марказлари, ижтимоий-гума-
нитар йўналишдаги тадқиқот институтлари 
ҳақиқий “ақл марказлари”га айланиши керак-
лиги таъкидланди.  

Миллий ғоя тарғиботи, маънавий-маъри-
фий ишлар самарадорлигини ошириш, жа-
миятда адабиёт ва китобхонликни янада ри-
вожлантириш мақсадида “Ижод” жамоат 
фонди негизида Маънавият ва ижодни қўл-
лаб-қувватлаш фонди ташкил этилиши қайд 
этилди.

Бу жамғармага 120 миллиард сўм ажрати-
либ, маънавий-маърифий тарбия ва тарғи-
бот-ташвиқот ишларини самарали амалга 
ошириш, миллий адабиётимизни ривожланти-
риш учун сарфланади. Бу маблағнинг 90 мил-
лиард сўми ҳудудларда маънавий-маърифий 
соҳаларни ривожлантиришга, 20 миллиард 
сўми Ёзувчилар уюшмаси фаолиятини қўл-
лаб-қувватлашга, 10 миллиард сўми мамла-
кат миқёсида маънавий-маърифий ишларни 
самарали ташкил қилишга йўналтирилади.

Шу йилдан бошлаб маънавият ва маъри-
фат соҳаси ихтисосликларини фанлар клас-
сификаторига киритиш, бу йўналиш бўйича 
етук кадрлар тайёрлаш бўйича топшириқлар 
берилди.

Китобхонлик маданиятини кенгайтириш, 
кино санъатини изчил ривожлантириш, барча 
телеканаллар қошидаги бадиий кенгашлар 
фаолиятини танқидий таҳлил қилиб, теледас-
турларнинг савиясини ошириш масалаларига 
ҳам алоҳида эътибор қаратилди.

— Агар кимдир, маънавият масаласи — бу 
фақат Маънавият маркази ёки тегишли вазир-
лик ва идораларнинг иши, деб ўйласа, хато 
қилади. Буларнинг барчаси олдимизда тур-
ган энг асосий, энг муҳим вазифалардан би-
ридир, — деди Президент.

Видеоселектор йиғилишида муҳокама қи-
линган масалалар бўйича соҳа мутасадди-
лари, ўқитувчи ва профессорлар, вазирлар, 
вилоят ҳокимлари фикр билдирди.  

ЎзА.

ЖАМИЯТ ҲАЁТИНИНГ ТАНАСИ 
ИҚТИСОДИЁТ БЎЛСА, УНИНГ ЖОНИ ВА 

РУҲИ МАЪНАВИЯТДИР
(Давоми. Бошланиши 1-саҳифада)

Денов тумани фермер, деҳқон хўжаликлари ва томорқа ер эгалари 
Кенгаши ҳамда фуқароларнинг ўзини ўзи бошқариш органлари томо-
нидан деҳқон хўжаликлари ва томорқа ер эгаларининг экин майдон-
ларидан самарали фойдаланиш ишларини тизимли ташкил этиш, 
уларнинг экин ўстириш, иссиқхоналар ташкил этиш, чорва ва пар-
ранда парваришлаш, бир сўз билан айтганда, аграр соҳа ривожида 
тамомила янги саҳифа очиш мақсадида амалий ишга киришилди. 

Туманда бошланган хайр-
 ли ишни кўздан кечириш 
мақсадида куни кеча Ўзбе-
кистон фермер, деҳқон хў-
жаликлари ва томорқа ер 
эгалари Кенгаши раиси Ак-
там Хаитов бошчилигидаги 
бир гуруҳ мутахассислар 
ташриф буюрди. Дастлаб, 
цитрус кўчатлар, уруғ, ме-
ва-сабзавотлар ҳамда ноёб 
манзарали дарахт кўчатлари 
етиштиришга ихтисослаш-
ган “Чағониён агро томорқа” 
мас ъулияти чекланган жа-
мияти қошидаги “Чағониён 
корпоратив” корхонасида 
амалга оширилаётган ишлар 
ва вужудга келган муаммо-
лар ўрганилди. 

Муҳим жиҳати шундаки, 
маҳаллий тадбиркор И.Ху-
дойбердиев томонидан 31,8 
гектар майдонда Туркия, 
Эрон ҳамда Россиядан кел-
тирилган энг сара уруғлар 
маҳаллий шароитда ундири-
либ, 15 миллион тупдан зиёд 
каштан, пальма, яйсин, клён, 
каталфа, япон сакураси, кипарус, ҳинд сирени, лола дарахти, жаннат гули, 
эман, арча, тут, карлик ёнғоғи, шафтоли, гилос сингари турли мевали ва 
манзарали дарахт кўчатлари етиштирилмоқда.

— 2021 йил 4 январда тузилган 50 минг долларлик шартномага асосан, 
қўшни Тожикистон Республикасига каштан, пальма, кипарус, ҳинд сирени 
сингари манзарали дарахт кўчатларини экспорт қиляпмиз, — деди халқ де-
путатлари Денов туман кенгаши депутати, тадбиркор Ислом Худойбердиев. 
— Қўшни Афғонистон, Қозоғистон давлатларидан ҳам харидорлар таклиф 
билан чиқишди. Шунингдек, Самарқанд ва Андижон бозорларида муносиб 
ўрнимиз бор. Бундан ташқари, 4 гектар майдонда иссиқхона ташкил этиб, 
йил давомида ҳосил берадиган анжир ва харидоргир “Магнит” навли қим-
матбаҳо гилос экишни режалаштирганмиз. 

Актам Хаитов муаммога ечим сифатида тадбиркорга қўшни туманларда 
ташкил этилган йирик корпоратив корхоналарга улушдор бўлиб кириб, Ан-
гор туманидаги 20 гектар майдонга анор, Шеробод туманида 100 гектар 
майдонга шафтоли кўчатларини экиш таклифини билдирди. 

Шундан сўнг пойтахтдан келган мутахассислар уйма-уй юриб маҳаллий 
аҳолининг деҳқончилик маданияти, экин экиш услуби ва технологияси би-
лан яқиндан танишишди. Айни фурсатда Ориф Тоғайназаров оиласи то-
морқасига картошка экиш учун тайёргарлик кўраётган экан. Картошканинг 
қандай нави, қаердан келтириб экилиши сўралганида, хонадон бекаси Ино-
бат Жумаева хўжайини тажрибали деҳқонлигини ва у уруғлик картошка 
олиш мақсадида бозорга кетганлигини билдирди.

— Биринчи, иккинчи, учинчи йил экиладиган уруғлик картошка туга-
наклари яхши ҳосил бериши тажрибадан маълум, — деди Актам Хаитов. — 
Бозорда эса 8-9 йил экилган уруғлик ҳам сотилаверади. Буни сотиб олган 
деҳқон баракали ҳосил олиб, мўмай даромад қилиши даргумон. Қачонки, 
деҳқон нав танлашда адашмаса, ернинг унумдорлигини оширишда мине-
рал ва органик ўғитлардан унумли фойдаланса, қўллаган чора-тадбирлари 
бараканинг ташриф қоғози бўлиб хизмат қилади. 

Суҳбат давомида тадбиркор оилаларга “Аҳоли томорқаларидан сама-
рали фойдаланиш, ёпиқ ва очиқ майдонларда маҳсулот етиштириш” қўл-
ланмаси тарқатилди. Маҳаллий аҳолига замонавий деҳқончилик техно-
логияси, зараркунандаларга қарши курашишнинг мутлақо янги усуллари, 
ҳосилдорликни ошириб, мўмай даромад олиш йўллари ҳақида тавсиялар 
берилди. Айниқса, Боботоғ массивидаги 1500 гектарлик лалми ер майдо-
нига замонавий технологияларни жорий этиб, каврак, писта, ёнғоқ кўчат-
лари экиш ҳамда томчилатиб суғориш масаласи муҳокама қилинди.

Ташриф сўнгида Денов туманидаги Ислом Тўраев номли сувдан фойда-
ланувчилар уюшмаси биносида мавзуга доир семинар бўлиб ўтди. 

Шуҳрат АЗИЗОВ.

Ўзбекистон Республикаси Олий 
Мажлиси ҳузуридаги Нодавлат но-
тижорат ташкилотларни ва фуқа-
ролик жамиятининг бошқа инсти-

тутларини қўллаб-қувватлаш Жамоат фондининг 
гранти асосида Ўзбекистон Журналистлари ижодий 
уюшмаси Жиззах вилояти бўлими қошида “Ёш жур-
налистлар” мактаби ташкил этилди. Шунингдек, 8 
ойга мўлжалланган лойиҳа доирасида уюшма бўли-
мининг “jurnalistika.uz” расмий сайти яратилди. 

Шуни ҳам айтиш керакки, айрим ҳолларда ёш 
журналистлар ўз материалларини қайси ОАВда чоп 
эттиришни билмайди. Уларга замонавий ахборот 
технологияларидан, марказий даврий нашрлар сай-
тидан фойдаланиб иш юритишни ўргатиш ва бош-
 қа ижтимоий тармоқларга жойлаштиришлари учун 
шарт-шароит яратиш ҳам муаммо бўлиб қолмоқда 
эди.

Эндиликда мактаб тингловчиларига матбуот, те-
левидение, радио, интернет журналистика ва фо-
тожурналистика йўналишлари бўйича етук мутахас-
сислар томонидан билим ва маҳорат дарсларини ўт-
казиш белгиланган бўлиб, дастлабки машғулотлар 
Ўзбекистон жаҳон тиллари университети Халқаро 
журналистика факультети доценти, Ўзбекистон жур-
налистларни қайта тайёрлаш маркази тренери Нар-
гис Қосимова томонидан ўтказилди. 

Шунингдек, машғулотларни вилоятдаги матбуот 
тизимида ишлаётган тажрибали журналистлар — 
“Ўзбекистон 24” телеканалининг вилоят бўйича мух-
бири Дилмурод Абдураҳимов, вилоят телерадио-
компанияси, радио гуруҳи бош муҳаррири Сайёра 
Тўхтаевалар тил ва услублар, ахборот ва таҳлилий 
материаллар тайёрлаш бўйича тингловчиларнинг 
билим ва маҳоратини оширмоқдалар.

Мазкур лойиҳани амалга оширишда вилоятнинг 
шаҳар ва туманларида истиқомат қилаётган, журна-
листика ва блогерлик соҳасига қизиққан ёшлар маъ-
лумотлар базаси ҳам яратилади.

Лойиҳа доирасида яратилган “jurnalistika.uz” 
расмий сайти ва телеграм ижтимоий тармоғидаги 
канали орқали бошловчи мухбирларнинг барча 
йўналишдаги материаллари мунтазам ёритиб бори-
лиши таъминланади.

Бундан ташқари, ёш журналистларнинг “Энг яхши 
материал” йўналишида танлов ўтказиш тартиби ҳам 
белгилаб олинди. 27 июнь — Матбуот ва ОАВ хо-
димлари куни байрами арафасида барча йўналиш-
лар бўйича танлов ғолиб ва иштирокчилари қиммат-
баҳо совғалар билан рағбатлантирилади. 

Бугунги кунда вилоятда 27та босма омма-
вий ахборот воситалари, 1та вилоят телевиде-
ниеси, 1та вилоят радиоси, 1та нодав лат те-
леканали, шунингдек, туман ҳокимлик лари, 

бошқармалар тасарруфидаги Ахборот ва матбуот 
хизматлари фаолият кўрсатмоқда.

Ўтказилган таҳлил натижаси шуни кўрсатмоқдаки, 
бугунги кунда энг муҳим соҳалардан бири бўлган 
журналистика соҳасида ёш кадрлар етарли эмас. 
Вилоятдаги ОАВларда ҳозирда 25 ёшгача бўлган қа-
лам тебратаётган ёшлар атиги 6 нафарни ташкил 
этиб, шулардан 1 нафаригина матбуот йўналишида, 
қолган 5 нафари телевидение ва радиода ишлайди.

Шундай экан, вилоят ОАВларида асосан ёши 
катта авлод журналистлари қалам тебратаётганини 
эътиборга олганда, ёшларни бу соҳага кўпроқ қи-
зиқтириш ҳамда билим ва тажриба эгаллашида, энг 
муҳими, барча қулай шарт-шароитларни яратишда 
лойиҳа доирасида қилинаётган ишлар беиз кет-
майди, албатта. 

Нодира АЛИМОВА, 
лойиҳа раҳбари.

Пахтачи тумани маркази — Зиёвуддин шаҳарчаси йил сайин чирой 
очмоқда. Янги йил арафасида кўп тармоқли поликлиника, 5 қаватли 
турар-жой, “Маҳалла ва оила маркази” бинолари, кунига 120 тонна 
буғдойни қайта ишловчи ун ишлаб чиқариш заводи, энг муҳими, 
шаҳар кўркига янада кўрк қўшаётган “Матбуот уйи” фойдаланишга  
топширилди.

Икки қаватли бинода фаоллар зали, шинам хоналар бўлган бу масканни 
“Мадина Савдо Белгиси” МЧЖ бунёдкорлари қисқа муддат ичида қуриб 
фойдаланишга топширишди. 

Бинонинг очилиш маросимида Самарқанд вилоят ҳокими Эркинжон 
Турдимов қатнашиб, ижодкорларнинг келгуси ишларига муваффақиятлар 
тилади.

Иззатулла НОРҚУВВАТОВ,
Ўзбекистон Журналистлар ижодий уюшмаси аъзоси.

Самарқанд шаҳридаги A.Пушкин номидаги ахборот-ку-
тубхона марказида вилоят ҳокимлиги, Ўзбекистон Жур-
налистлари ижодий ҳамда Ёзувчилар уюшмалари ви-
лоят бўлимлари, Ахборот ва оммавий коммуникациялар 
бошқармаси ҳамкорлигида адабий ва ижодий кеча таш-
кил этилди. 

Тадбирда “Зарафшон” газетаси туркумидан” рукнида буюк маърифатпарвар жадид бо-
бомиз Маҳмудхўжа Беҳбудий таваллудининг 145 йиллиги муносабати билан чоп этил-
ган “Зарафшон”нинг Беҳбудийси”, шунингдек, шоир ва журналист Суръат Ориповга ба-
ғишланган “Шоир юраги” ҳамда журналист-ижодкор Эркин Азаматовнинг сиймоси ёритил-
ган “Юрак гавҳари”, “Самарқанд мушоираси” ёшлар баёзи китоблари тақдимоти ўтказилди.

Мулоқот тарзида ўтказилган давра суҳбати давомида мазкур китобларнинг аҳамияти 
ҳақида сўз юритилди.

Ҳусан ЭЛТОЕВ, 
Ўзбекистон Журналистлари уюшмасининг 

Самарқанд вилоят бўлими мутахассиси. 

Маросимда Наманган вилояти 
ҳокими Шавкатжон Абдураззақов 
иштирок этди. Марказ энг замона-
вий медиа асбоблари билан таъ-
минланди. Шунингдек, ходимлар-
нинг эркин иш юритиши учун хона-
лар замон талабига мос равишда, 
барча қулайликларга эга ҳолатда 
жиҳозланди. 

“Ёшлар медиа маркази”да хро-
нометраж ҳамда ахборот дастури, 
Президентимиз томонидан илгари 

сурилган беш муҳим ташаббус до-
ирасидаги мусиқий-маданий кўрса-
тувлар, асосий хабарлар ва эркин 
мавзуларда суҳбат ва “Ёш заковат-
чилар”, брифинг ҳамда матбуот ан-
жуманлари ўтказиш учун алоҳида 
саҳналар мавжуд.

Ислом АСИЛБЕКОВ,
Ўзбекистон Журналистлари 

ижодий уюшмаси етакчи 
мутахассиси.

ЁШ ЖУРНАЛИСТЛАР ЁШ ЖУРНАЛИСТЛАР 
ВИЛОЯТ НАШРЛАРИДА ВИЛОЯТ НАШРЛАРИДА 
НЕГА КАМ?НЕГА КАМ?

АМАЛИЙ ИШЛАР

ТУҲФА

ЭҲТИРОМ

УЮШМА ФАОЛИЯТИДАН

БАРАКАНИНГ 
ТАШРИФ ҚОҒОЗИ

Дарҳақиқат, устоз менга, ҳар қан-
дай машаққатли йўлларда далда 
бўлдилар. Илм излашда, таълим са-
боқларини чуқурроқ англашимда чин 
маънода кўмакчи ҳамда елкадош эди. 
Бугун ана шу устоз меҳнати эвазига 
мен ҳам ўз шогирдларим билан фахр-
ланиб юрибман. 

Устознинг бизга берган ҳар бир са-
боқлари ҳали-ҳамон қулоғим остида 
жаранглайди. Айниқса, услубият ва 
лексикология каби тилшунослик фан-
ларидан ўтган дарсларининг ўзига 
хослиги, мавзуларнинг хилма-хил-
лиги, қизиқарлилиги сабаб яхши ўз-
лаштирдик. Устоз ҳар бир мавзу моҳи-
ятига мослаб прозаик ва поэтик асар-

лардан мисоллар келтирган ҳолда 
барчамизнинг мавзу ҳақидаги билим 
ҳамда тафаккуримизни шаклланти-
ришга алоҳида эътибор билан ёнда-
шар эди. Шунинг учунми, таълим бе-
риш жараёнида мен ҳам ўз ўқувчила-
римнинг мавзу моҳиятига мослашиб 
олишига аҳамият қаратаман. 

Бизнинг фанга бўлган қизиқиши-
мизга сабаб, устознинг билимни он-
гимизга сингдиришга интилиши жуда 
кучли эди. Биз бўш вақтимизда “Ёш 
тилшунослар” тўгарагига қатнашиб, 
устоз бошчилигида кичик-кичик маъ-
рузалар тайёрлар эдик. Қизиқиш би-
лан тайёрлаган мавзу доирасидаги 
кичик ишимизни устоз баҳолар эди, 

қувонарлиси, ютуқларимизни янада 
бўрттириб, камчиликларимизни эса 
юмшатиб тушунтирардилар. Бу эса 
бизни устоздан янада кўпроқ таълим 
олишга ундарди. Шунчаки эмас, астой-
дил интилишимизга туртки бўларди. 

Эргаш Қиличев Вобкент тумани-
нинг Харгўш қишлоғида туғилиб, ўз 
ҳаёт йўлида кўп ютуқларга эришган. 
Албатта, ҳар қандай ютуқ ортида ма-
шаққат, тинимсиз қилинадиган меҳнат 
бор. Филология фанлари номзоди, Ўз-
бекистон Халқ таълими аълочиси, до-
цент, профессор — бу каби унвонлар 
ортида оғир меҳнат, изланиш, инти-
лиш бўлган шубҳасиз. 

Олийгоҳни тугатишим арафасида 
илмий иш олишимни таклиф қилган-
ларида иккилангандим. Шунда устози-
миз қанот бўлиб, янги манзиллар сари 
тетик қадам ташлашимда кўмак бер-
дилар. “Илмий ишинг сени мактабда 
дарс беришингда халақит бермайди. 
Аксинча, кучли она тили ва адабиёти 

фани муаллимаси бўлишингда ёрдам 
беради”, деб айтган фикрлари сабаб 
ҳам бугун ўз шогирдларига эга устоз 
бўлдим. 

Йиллар ўтди. Ўн йил деганда “Ўз-
бек тилида фонографик услубий воси-
талар” мавзуидаги номзодлик ишимни 
ҳимоя қилдим. Устозим таъкидлаган-
ларидек, тилшунослик фанини чуқур-
роқ ўзлаштирдим. Устозимдан мин-
натдорман.

Гулнора ЯХШИЕВА,
филология фанлари номзоди.

Матбуот уйиМатбуот уйи  
фойдаланишга топширилдифойдаланишга топширилди

Муносиб шогирд бўлсам
Дунёда ҳар бир инсон аниқ мақсад сари интилади. Қилинган ва қили-

наётган орзулари томон қадам ташлашга ҳаракат қилади. Аммо унга 
айни ҳар бир дақиқа ва сонияларда кимдир умид, ишонч ва “олдинга бир 
қадам”, деган юракдаги туйғуларни астойдил ҳис этишига туртки 
бўлади. Шубҳасиз, бу зот устоздир. Менинг ҳам ҳаёт йўлимда, аниқ 
мақсадлар сари қадам қўйишимда устозим – Эргаш Қиличевнинг ўрни 
беқиёс.

Янги Медиа марказ иш бошлади
Наманган ёшлар марказида фаолият юри-

тиб келаётган “Ёш журналистлар мактаби” 
қошида ташкил этилган “Ёшлар медиа марка-
зи”нинг очилиш маросими бўлиб ўтди.

Маънавий хазина

1 - á.

Абдурасул ЖУМАҚУЛОВ, 
“Hurriyat” газетаси бош 
муҳаррири: 

— Ҳаммамиз яхши би-
ламизки, юртимизда кейинги 4 йил ичида қанча-
дан-қанча ижобий ўзгаришлар, янгиланишлар амалга 
оширилди. Халқимиз ҳам Президентимиз такрор-так-
рор айтганларидек, бугун кечаги халқ, кечаги одам-
лар эмас. Чунки одамлар ўз ҳақ-ҳуқуқини яхши би-
либ, ўз фикрини ҳар масалада очиқ-ойдин айтади-
ган бўлди. Бунга яққол бир далил сифатида бугунги 
ижтимоий тармоқларни кузатсангиз, кифоя.

Юртбошимиз ўтган йил 29 декабрь куни Олий 
Мажлисга Мурожаатномасида мамлакатимизнинг 
жамики жабҳалари хусусида фундаментал нутқ сўз-
лади. Шу билан биргаликда ОАВлари ҳақида ҳам 
алоҳида тўхталиб, том маънода “Тўртинчи ҳокими-
ят”га айланиб бораётганини таъкидлаган ҳолда, жум-
ладан, шундай дедилар: “Аччиқ ва танқидий мате-
риаллар жойлардаги кўплаб амалдорларга ёқмас-
лиги, уларнинг тинчини ва ҳаловатини бузаётгани 
ҳам бор гап. Лекин ошкоралик ва сўз эркинлиги бу 
— давр талаби, бу — Ўзбекистондаги ислоҳотлар-
нинг талаби”.

Энди бугунги “Давра суҳбати”дан мурод шуки, 
мамлакатимиздаги ягона мустақил нашр “Hurriyat” га-
зетаси ўқимишлилигини ошириш, бугунги давр, ҳаёт 
олдимизга  қўяётган вазифаларни ўз саҳифалари-
мизда акс эттиришда ҳали кўнгил тўлаётгани йўқ. 

Албатта, бозор тамойилларининг ўз қонун-қоида-
лари бор. Бугун ҳеч кимни “шуни ўқийсан” деб маж-
бурлаб бўлмайди. 

Афсуски, бир замонлар миллион нусхада чоп 
этилган айрим нашрлар ҳозирги кунда 2-3 минг 
ададда чиқаяпти. Баъзи бир газета-журналлар эса 
аллақачон ёпилиб кетди.

Агар республикамизда 6 миллиондан зиёд хона-
дон бўладиган бўлса, яхши биламиз, бир пайтлар 
ҳар бир хонадонга ҳеч бўлмаганда 4-5 та газета-жур-
нал кириб борар эди. Ҳозир эса қишлоқларга бора-
мизми, шаҳарни кузатамизми, деярли хонадонларга 
газета-журнал кириб бормаяпти. Газета фақатгина 
ишхоналарга ташриф буюрадиган “почта юкламаси” 
бўлиб қолмаслиги керак-да. Булар албатта, ўз ечи-
мини кутаётган масалалардир.

Мана биз уй-жой масаласидаги муаммоларни 
олиб чиқмоқчи бўлиб турган эдик. Ахир собиқ иттифоқ 
даврида қурилган уйлар 1966 йилнинг зилзилаларига 
ҳам дош берган. Бироқ бир неча йил аввал ижти-
моий тармоқлардаги шов-шувлардан эшитиб билган-
дик, ювиниш учун кирган одам ваннаси билан бирга 
пастки қаватга қулаб тушган. Шундай экан, ўтган йил-
ларда қурилаётган уйларнинг ҳаммаси ҳам талабга 
жавоб бера оладими? Ахир Жиззахда қулаб тушган 
уй бу борада амалдаги ишларга ҳали эътиборни жид-
дий қаратиш лозимлигини кўрсатмаяптими? Яқинда 
ижтимоий тармоқда бир юртдошимизнинг кесатиқли 
гапига кўзим тушди: “Наҳотки биттагина таҳлилий га-
зета қилишнинг имкони йўқ” дейилибди. Ахир, биз та-
лабалигимизда, айтайлик, “Ўзбекистон адабиёти ва 
санъати”ни сотиб олмасдан дарсга кириб кетсак,  уни 
иккинчи “пара” дарс олдидан умуман топа олмасдик. 

Биз шу ўринда “Hurriyat” газетасининг бундан ке-
йинги фаолиятини, савиясини янада кўтариш ҳақида 
ўйлаймиз. “Hurriyat” мамлакатимиздаги ягона мус-
тақил нашр.  Ҳозир сиз устоз журналистларни, иқти-
дорли ҳамкасбларни суҳбатга тортишдан мақсад, ўз 
дардимизни айтиб “юракни совутиш” ёки тафтимизни 
босиш  эмас, нима қилсак газета бундан ҳам ўқишли-
роқ, бундан ҳам яхшироқ чиқади? Қандай мавзулар 
эътиборимиздан четда қолиб кетаяпти? Мамлакати-
миз раҳбари томонидан олиб борилаётган оқилона 
сиёсат, кейинги йиллардаги ўзгаришлар, янгилани-
шлар мазмун-моҳиятини очиб берадиган публици-
стик мақолалар, очерклар матбуотимизда нега йўқ 
даражада? Шу масалаларда сизларнинг фикр-му-
лоҳазаларингизни, таклифларингизни олиш нияти-
дамиз. 

Ашурали ЖЎРАЕВ, 
Ўзбекистонда хизмат кўрсатган журналист:

 — Агар қайсики муҳаррир газетадан қониқиш 
ҳосил қилса, ўша газета “манзилига етиб келган” 
бўлади. Чинакам муҳаррир зотининг пешонасига шу 
нарса ёзилганки, у ўз ишидан ҳеч қачон қониқмайди. 

Раҳматли Одил (Ёқубов) ака  айтарди: “Матбуот 
(газета А.Ж. изоҳи) — қизиб турган тандир. Сен шу 
тандирни ёнида турганингни унутма”. Биз ҳар бири-
миз тандирдаги ўша маҳсулотимиз яхши бўлишини, 
мазали бўлишини, ҳаммага етиб боришини хоҳлай-
миз, албатта. 

Бугун журъат, жасорат деган нарсалар кўпроқ ке-
рак бўляпти. Президентимиз ҳам матбуотдан шуни 
кутаяпти.  

Очиғи, ҳозиргача номаълум сабабларга кўра ўзи-
мизда ички цензура яшаяпти. У муҳаррирнинг ичида 
яшайдими, бошқа одамнинг ичидами, барибир  яша-
япти. Мана Наманганда ўтган йили бир аёл ўзига ўт 
қўйиб юборди. Шу масалани матбуотдан кузатдим: 
“Даракчи” хабар беришдан нарига ўтмади. Лекин шу 
воқеани бориб ўрганиб келгим келди. Бироқ соғли-
гим сабаб бора олмадим. Эҳтимол, Толстой ёки Дос-
тоевскийга ўхшаган ёзувчиларимиз бўлганда эди, 
катта бир асарга айланарди. 

Яна “Даракчи” газетасида “Вазир истеъфога чиқ-
моқчи, бироқ...” деган мақола эълон қилинди. Мен 
ана шуни ўқиб, хайрият, бизда ҳам вазирлар истеъ-
фога чиқар экан-ку, дедим. Кейин мухбир “Истеъфога 
чиқмоқчи эдингиз-ку, қачон бу воқеа содир бўлади?” 
деб савол берса, “Истеъфога чиқмоқчи эдим, бироқ 
бу ёқда ишлар жуда кўп. Ҳамма истеъфога чиқиб ке-

таверса, ишни ким қилади, истеъфо берган билан 
нима ўзгаради?”, деганга ўхшаш жавоб берибди. 
Энди бугун мана шу масалаларни ҳам кўтарадиган 
пайт келди. 

“Hurriyat” — бугун дадил газета, энди назаримда 
янада жасоратли нашрга айланиши керак.   

Жаббор РАЗЗОҚ, 
Ўзбекистонда хизмат кўрсатган журналист: 

— Шу ерда ўтирган одамларнинг ҳаммасининг 
умри газета билан боғлиқ. Мен 1966 йилги зилзила-
дан тўрт кун кейин ишга келганман. Василий Пес ков 
Тошкент зилзиласи ҳақида бир саҳифалик репортаж 
тайёрлаган эди. Эрталабдан Москвадан Тошкентга 
учиб келиб, вайрон бўлиб қолган шаҳарни кезиб ўзига 
хос услубда материал тайёрлаган. Бу билан мен нима 
демоқчиман, бизнинг бугунги газеталаримизда услуб, 
оригиналлик етишмаяпти. Сайтларни кўрсангиз ҳам, 
газеталарни кўрсангиз ҳам бир хиллилик кучли. Би-
роқ газетчиларимиз бугунги замонавий талаблардан 
келиб чиққан ҳолда ўзига хос бир йўлини топиши ке-
рак бўляпти. “Ўзбекистон адабиёти ва санъати” газе-
тасининг биринчи саҳифасида Аҳмаджон Мелибоев 
берадиган “мих” мақолалар мана бугун жуда керак 
бўляпти. Мана пешонамизда “Tashkent city” қурил-
ган. Ҳали шу ҳақда  батафсил, тўлақонли маълумот 
ва тасаввур берадиган  бир таҳлилий материал бе-
рилгани йўқ. Ҳали халқимизнинг кўпи “Tashkent city” 
билан  “Акay сity”нинг фарқига бормайди. Айтмоқчи-
манки, бу каби улкан қурилишлар ҳавасаки ёки осон-
гина бўлаётгани йўқ-ку.  

Биз ишлаган  даврларда Ўзбек тилининг қонун 
лойиҳаси ишлаб чиқилиб муҳокамага қўйилганда 
“Чала туғилган бола” деб ўша қонун лойиҳасини 
танқид қилиб чиққанмиз. Ўша пайтда “Совет Ўзбе-
кистони” (ҳозирги “Ўзбекистон овози”) газетаси бизга 
қарши мақола берганди: “Палахмон тоши тегса бош-
 га, тегмаса...” деган.

 Ўзбек журналистлари илғор хориж матбуотидан 
мавзу танлашни, унга ёндашишни, услубни ўрга-
нишлари керак. Мана Россияда бизнинг қанча юрт-
дошларимиз меҳнат муҳожирлари сифатида ишлаб 
юришибди. Бошқа мамлакатларда қанча ўзбеклар 
яшаб, ишлашяпти. Лекин бугунги кунда уларнинг тақ-
дири, муаммолари билан ўзимизнинг матбуот қизиқа-
ётгани йўқ. Бу ҳам бизнинг матбуот учун битта яхши 
мавзу бўла олади. 

Яна бир таклиф. Ўтган йил “Ишонч” газетаси ўзи-
нинг йиллик энг яхши мақолаларини йиғиб китоб ҳо-
лида чоп этди. Бундан бошқа нашрлар ҳам ўрнак 
олса арзийди. Айниқса, “Hurriyat” ҳам йил давомида 
ўзида чиққан энг яхши мақолаларни  китоб қилса, 
яхши бўлар эди. 

Ёқубжон ХЎЖАМБЕРДИЕВ, 
фахрий журналист:  

— Жаббор аканинг фикрлари менда баъзи му-
лоҳазаларни пайдо қилди.  “Давлат тили ҳақидаги қо-
нун”нинг тишсиз – тирноқсиз эканлигини 2004 йилда 
Зуҳриддин Исомиддинов ёзган эди. Унда “Бу қонун-
нинг ижроси яхши бўлмаяпти” деган эди. Энди бунга 
қўшимча қилдиларки, йўқ, гап қонуннинг ижросида 
эмас экан, унинг ўзида ҳам экан. Ўша ерда Зуҳрид-
дин Исомиддинов ҳамма бошқа республикаларнинг 
Давлат тили тўғрисидаги қонунини келтирган. Бошқа 
давлатларникида ҳар бир фуқаро  ўзи яшаётган мам-
лакат тилини билиши зарурлиги ёзиб қўйилган, биз-
никида эса “Ўзбек тили Давлат тили ҳисобланади” 
деб ёзилган, холос. Биз мана шу масалага такрор ва 
жиддий қайтишимиз керакка ўхшайди. 

Яна битта масала, газетада диний масалаларни, 
инчунин болаликдан динга ўргатиш масалаларини  
кўтаришимиз керак эмасми? Бола динни мактабда 
ҳам, масжидда ҳам ўрганмаяпти. Бу масалаларга 
жиддий ёндашиш  керак.

Чунки бировнинг ҳақидан қўрқмаслик, порахўрлик, 
коррупция, ахлоқий нокомиллик, хуллас, бари-бари 
ёмон ишлар дин — диёнатнинг етишмаслигидан ке-
либ чиқади. Худодан қўрққан одам бировга чанг сол-
майди, ёмон ишга қўл урмайди. Бизда эса негадир 
тарбиянинг энг катта ишончли воситаси бўлган — ди-
ний таълимга таълим муассасаларимизда у қадар 
эътибор берилмайди. 

Мен айтмоқчи бўлган масалалардан яна бири бу 
— телевидениени “ахлоқ”қа чақириш керак. Шунга 
қўшимча равишда қўшиқларимизни ҳам тартибга со-
лиш пайти етди. Яланғоч шеърни ёзаётган шоирга, 
уни куйлаётган ҳофизга буни такрор-такрор айтаве-
ришимиз керак. Қачонки, бундай камчиликлар йўқо-
либ кетсин, камайсин. 

Аҳмаджон МЕЛИБОЕВ, 
Ўзбекистонда хизмат кўрсатган журналист, “Жаҳон 
адабиёти” журнали бош муҳаррири: 

— Қарияларимизнинг бир гапи бор, қаҳрамон ким, 
қаҳрамон  – жангда душманнинг ўнтасини ўлдириб 
ўзи ҳам ҳалок бўлган эмас, шуларнинг юзтасини ўл-
дириб, ўзи тирик қолган одам қаҳрамондир. Менинг 
назаримда “Hurriyat”га ҳозирги энг жасоратли нашр. 
Ҳозир соғлигим кўтармайди, агар соғлигим кўтарга-
нида мен “Жиззахда нима қулади?!” деган мақола 
ёзган бўлар эдим. У ерда уй қуламади, қурилишга 
ишонч, маъсулиятсизлик, ўғирлик, цементнинг ўр-
нига лой, темирнинг ўрнига тахта  қулади, деб ёзган 
бўлардим. 

Журналистикани ривожлантирамиз деб марказ-
лар очяпмиз, лекин унинг журнали чиқмай ётибди. Ма-
салан ҳозир Ёқубжон кўтарган тил тўғрисида мақола 
чиққандан кейин албатта, унга муносбат чиқиши ке-
рак. Хуршид Дўстмуҳаммад газетада ишлаган пайт-
ларда “Hurriyat”да танқид” деган рубрика ташкил қил-
ганди. Агар Зуҳриддин Исомиддиновнинг “Hurriyat”да 
сўнгги икки-уч ой ичида чоп этилган охирги учта мақо-
ласини ҳеч ким ўқимаса, бу жамият демак ҳамма  
нарсадан бехабар қолган бўлади. Мана Жаббор  ака  
айт  ди, хориж масаласини, у ёқдаги нашрлар билан 
алоқани мус таҳкамлашни ўйлаб кўриш керак. Лекин 
чиндан ҳам “Hurriyat”да чиққан кутубхона ҳақидаги 
мақола жуда зарур, дадил чиқиш бўлди. Унга муно-
сабатларни ҳам бериш керак. Ёки “Қора ният” деган 
кинони олайлик. “Қора ният бизни нимага ўргатди?” 
деб 28 та қусурни санадим: фитнага ўргатди, овқатга 
оғу қўшиб касал қилишга ўргатди, беҳаёликка, бео-
добликка, ёлғонга, фирибга, ўғирликка  ўргатди ва 
ҳоказо. “Қора ният” бизга қора ниятнинг катта турку-
мини олиб келди, деб тугатиш мумкин шу мавзудаги 
мақолани.  

 Яна “Hurriyat”да мақолаларни каттароқ ҳарфда 
берса яхши бўларди. Чунки бугунги кунда кўз му-
аммоси ҳаммада бор.  Юқорида истеъфо масаласи 
гапирилди. Бутун дунёда “Истеъфо институти” бор. 
Агар сиз гуриллатиб ишлаб турган бўлсангиз, йўқ 
энди дам олай, ишлай олмайман, истеъфога чиқа-
ман десангиз,  вазир бўлсангиз, машинангиз, мақо-
мингиз, ойлик маошингиз  ҳаммаси сақлаб қолинади. 
Шунинг учун хориждагилар қўрқмай истеъфога чиқиб 
кета олади. Бизда “Истеъфо институти” бўлмаган-
дан кейин ё ўлгунича, ё ҳайдалгунича ишлайди-да... 
Энди мана шу “Истеъфо институти”ни бировни ҳай-
даш маъносида эмас, яхши маънода ўрганиш керак-
микин дейман-да. 

Францияда Буало деган шоир ўтган, подшоҳ 
шеърлар ёзиб унга кўрсатса “Подшоҳим, сизга қо-
йил-эй, расво шеърлар ёзишни ҳам қойиллатасиз-а”, 
дер экан. Бугунги келаётган ёшлар учун шеърият 
ҳақида ҳеч нима йўқ, “Шеърий сабоқлар”ни ким қи-
лади. Мана шу таклифлар кўриб чиқилса, яхши 
бўларди. 

Зуҳриддин ИСОМИДДИНОВ, филология фанлари 
номзоди, таржимон: 

— Бизда, яъни газеталарда андиша кўпроқ. Мо-
домики, “Hurriyat” мустақил газета бўладиган бўлса, 
чинакам мустақил бўлмоғи керак, яримта мустақил 
эмас. 

Бизнинг бутун мамлакат бўйлаб бир фикрлилик 
бор. Ва биз уни ҳурфикрлилик деб қабул қилиб кета-
верамиз. Мана бир мисол келтираман, Туркияда Ши-
рин Унал деган депутатнинг уйида бир қиз отиб ўлди-
рилди. У қиз ўлдирилдими, ё ўз жонига қасд қилдими, 
буни ҳеч ким билмайди. Акаси кейин ёзиб чиқдики, 
синглим ўқишга кирмоқчи эди, деб. Худо раҳмат қил-
син, аммо у қизнинг сувратига қарасангиз “модел-
ман мен” деб турибди. Бундай қарасангиз, у абиту-
риентликдан аллақачон ўтиб кетган. Ана шу маънода 
бизда иккинчи фикрга ўрин беришимиз керак. 

Аҳмаджон МЕЛИБОЕВ: — Ҳа, газетада “Иккинчи 
фикр” деган рукн ташкил қилинса, яхши  бўлар экан. 
Майли, муаллиф шу мавзуни давом эттирсин, қўшил-
масин, ўз фикрида қолсин. 

Зуҳриддин ИСОМИДДИНОВ: — “Ушбу мақола 
таҳрирсиз босилмоқда” деган рукнда ҳам мақолалар 
бериш мумкин. Шундай академиклар,  прфессорлар 
борки, мабодо ўзлари институтга имтиҳон топширса 
аниқ “икки” баҳо олади. Саводсиз одамлар бор, он-
да-сонда ана шу таҳрирсиз босилди деб уларни кўр-
сатиб қўяйлик ахир. Буни икки хил маънода ҳам қи-
лиш мумкин, энг ёмонини ва энг яхшисини таҳрирсиз 
берса, қойилмақом иш бўларди. Кўп таҳририятлар 
бутун масъулиятни ўз зиммасига олади. Биттасини 
кўрдим, “ҳаво” деган сўзда учта хато қилган, битта “в” 
ҳарфи тўғри, холос. 

Аҳмаджон МЕЛИБОЕВ: — Латвияда чиқадиган 
газетада битта суҳбатни олиб ўқидим. Савол йўқ, ле-

кин суҳбат-мақола берилган. Суҳбатдошнинг бераёт-
ган жавобларидан саволлар англашилаяпти. Жуда 
оригинал суҳбат экан. Шу маънода “Hurriyat”нинг ҳам 
ўз услуби бўлсин. Услуб учун курашиш керак. 

Баҳром  РЎЗИМУҲАММАД, шоир, 
“Фермер” журнали бош муҳаррири ўринбосари: 

— Ҳар   бир  соҳада   рақобат   пайдо   бўлиши  
—  табиий   ҳодиса.  Алҳол,  жамият  шу   аснода 
ривож ланади, тараққиёт    поғоналарига     кўтарила   
бош лайди.  Бугунги    кунда   аксарият   журналист-
лар   босма   матбуотдан   электрон   матбуот   илга-
рилаб   кетганлигини   айтмоқдалар.   Бу   гап эҳти-
мол маълум маънода тўғридир.   Бироқ масаланинг   
яна   бир   жиҳати   борки,   серқуёш   Ўзбекистони-
мизда   электрон   матбуотни у қадар  жиддий   қа-
бул   қилмайдилар. Воқеан,  ўткир   танқидий  мақола-
ларни   сайтида   ёритгани   учун    бирор   журналист-
нинг  ишдан   бўшатилганини   эшитмаганман. “Эй,  
интернет-да,  ёзса   ёзади-да?!  Менга   нима?!” де-
йишади. Лекин ўша  гаплар   босма нашрларда   бо-
силиб  чиқса-чи? Негадир бу ўта жиддий қабул қили-
нади. Демак, шундан ҳам маълумки, чинаккам мат-
буот бу босма нашрлардир. Телевидение ва радио 
эса энг оммабоп, кўпчилик назари тушадиган омма-
вий ахборот воситалари ҳисобланади. Тўғриси, акса-
риат сайтлар, телеграм ва бошқаларида таҳлил йўқ, 
савод масаласи чатоқ. Бугун ўқийсиз, икки-уч кундан 
кейин ахтарсангиз шуниям тополмайсиз. Матбуотсиз 
ҳаёт — қуёшсиз осмондир.

Камина    “Карвон  қўнғироғи”   газетаси  таҳрири-
ятида    ишлаганимда   ёши   улуғ   адибимиз   Шук-
рулло   билан   суҳбат   уюштирганман.  Сарлавҳаси:   
“Истеъдод   бошқа,  эътиқод  бошқа”.  Суҳбатда   ай-
рим   адибларнинг эътиқодсизлигига   шама   қи-
либ   ўтилган.  Бирор-бир   раҳбарнинг номи тутилиб,  
танқид қилинмаган эди.

Аммо ўшанда маълум тазйиқларга учрагандим. 
Албатта, бу 5-6 йил аввалги воқеа. Табиийки, тўғри 
гапга, ё бир шахсий мулоҳазага ноўрин муносабат 
кучайса, қалам аҳли нафасини ичига ютади. Чунки, 
унинг ҳам қорни бор, жағи тинмайдиган хотини, бо-
ла-чақаси бор.   

Зуҳриддин ИСОМИДДИНОВ: — Мен юридик 
университетда таҳсил оладиган талабалар билан 
суҳбатлашдим. “Шариатни ўрганяпсизларми”, десам, 
“йўқ” дейишяпти. Ахир шариатни ўрганмасдан туриб,  
қандай қилиб дин ҳуқуқини ўрганиш мумкин? Ахир 
бизнинг онгимиздагина эмас, онг остимизда ҳам ша-
риат ётибди-ку. Биз оилавий, мулкий масалаларда 
кўпинча шариатга таянишимиз ҳам бор гап. Тўғри, 
юрист қонун нуқтаи назардан ҳал қилар, лекин биз  
мусулмонлар яшайдиган мамлакат одамлари учун 
шариат ҳам имоний туйғу эмасми? 

Лекин шу ўринда битта ҳақли эътироф. Менинг  
укам Қирғизистонда яшайди. Бу ерга келганда “Ўз-
бекистон матбуоти яхши экан, бизда фақат негатив, 
яъни нуқул қора ҳолатлар берилади, одамнинг яша-
гиси келмайди,  сизларнинг  матбуотда ёруғ нарса-
лар бор экан” деди. Ибратли масалаларни, одамлар 
бир-бирига ўқинг деб тавсия қиладиган яхшиликлар 
ҳақида ҳам кўпроқ ёзишимиз керак. 

Аҳмаджон МЕЛИБОЕВ: — Ҳа, шундай бир рукн 
қилиш керакки, иложи бўлса одам газетанинг ўша 
жойини чўнтагида олиб юрсин. Ибратли мақолаларни 
Самарқандда Фармон Тошев боплайди. Мен “Зараф-
шон” газетасини доим ўқиб бораман. 

Муҳтарама УЛУҒОВА, 
журналист, шоира, Ўзбекистонда хизмат кўрсатган 
маданият ходими: 

— Аҳмаджон ака, мана сиз ишлаётган даврда “Ўз-
бекистон адабиёти ва санъати”да менинг “Она сути” 
деган мақолам чиққан эди. Она сутининг моҳиятию 
аралаш сут эмган боланинг нима бўлиши ҳақида ёз-
ганман. “Саодат” журналида ишлаганимданми, аёл-
лар мавзуига доим дилим кетади, уларнинг муаммо-
ларидан дилим ўртанади. Битта аёл боласини сот-
моқ бўлганида бошқа бир аёл индамай ўртада туриб, 
уни ушлаб берган ва бола сотмоқчи бўлган аёл етти 
йилга қамалди. Уни ушлаб бергандан кўра шу ишни 
қилма дейиши ёки шу қора қилмиш йўлидан қайта-
ришнинг бошқа йўлларини топиши мумкин эди-ку. 

Аёллар орасидан депутатлар кўпайяпти, раҳ-
барлар бор, бироқ аёллар билан боғлиқ жиноят-
лар, ўз жонига қасд қилишлар камаймаяпти. Аёл-
лар масаласида шу қадар муаммолар кўп эканки, 
бироқ ҳали бирорта эркакдан “кел, биз ҳам шу ма-
саланинг бир томонини кўтаришайлик”, деган гапни 
эшитмадик. 

Бир ҳикматда: оқар сувни ҳам исроф қилманг, дей-
илади. Буни ҳамма нарсага татбиқ қилса бўлади. Бу-
гунги кунда нима учун диний китобларни ўқиш қийин, 
ё бўлмасам, нима учун уларни ўқиган билан натижа 
кам, чунки улар олдингилардан кўчириляпти ва бу-
гунги ҳаёт билан боғланмаяпти. 

Отабек ИСРОИЛОВ, 
Тошкент вилояти Ўрта Чирчиқ тумани ва Нурафшон 
шаҳрининг “Машъал” газетаси бош муҳаррири 
ўринбосари:

— Тошкент вилоятининг қарийб 300 минг аҳоли-
сини 18-28 ёшдагилар ташкил этади. Бу жуда катта 
куч. Демоқчиманки, аҳолининг ҳам, ахборот бозо-
ридагиларнинг ҳам кўп қисми ёшлардан иборат. Шу 
ўринда таклифимни билдирмоқчиман, таҳлилий 
мақолаларнинг ҳажмини қисқартмаган ҳолда ёшлар 
ҳам ўқийдиган қилиб кичик ахборот ва материалларга 
ҳам урғу бериш керак. Айниқса, митти ҳажвларга.

Ҳақрост, ҳажвий материалларга эҳтиёж бор. Саид 
Аҳмад “Кулгиси қистаб турган одамнинг бўйнига атом 
бомбасини осиб қўйсанг ҳам, барибир, кулаверади”, 
деган эди. Телеграм, твиттер ва фейсбук каби ижти-
моий тармоқлардаги материалларнинг асосий сал-
моғини ҳам митти ҳажвий жанрлар – сарказм (ўзбек-
часи бор эди-я шу сўзнинг!)лар ташкил этади. “Оҳан-
гарон ҳаёти – Жизнь Ахангарана” газетасида “Шум 
бола нима дейди?” рукни бор ва газетанинг ҳар со-
нида митти-митти юморлар Шум бола тилидан бери-
лади. Албатта, бу ажойиб. Йирик ҳажмли танқидий 
мақолаларда айтила олинмаган гаплар шу икки қатор 
матнда айтилиши мумкин.

Муҳтарама опа таъкидлаганидек, суд очеркларига 
ҳам диққат қаратиш керак. “Hurriyat”да “Суд залидан” 
рукнини қайта тиклаш ўринли, деб ўйлайман. 

Ҳаким САТТОРИЙ, 
публицист, 
Республика Маънавият ва маърифат маркази масъул 
ходими: 

— Газета хусусида жамоатчилик реакцияси йўқ 
деган гап айтиляпти. Жамиятда бўладиган энг кич-
кина ҳодисалар ҳам фанда исботлаб қўйилган.  
XIII-XIV асрлардан “Халқнинг овози – Худонинг 
овози” деган ақида қарор топган экан. Агар одам 
ўзининг шахсий фикрлари жамиятда қарор топа-
ётган ижтимоий қарашларга уйғун келмаса, у жим 
қоларкан,  гапирмай қўяркан. Халқ бошқа нарса 
ҳақида ўйлайди, ҳукмрон мафкурада бошқа  ишлар 
қарор топади. Шундай пайт  да халқ жим бўлар экан. 
Халқнинг ишончини йўқотиш жуда катта бой бериш 
бу. Усулни топиш, ёзилаётган мақоланинг газет-
хонга қандай таъсир қилаётганини ўрганиш керак. 
Масалан, дейлик тиббиётда кўричак, у болта би-
лан олиб ташланадими, арра биланми, наштар би-
ланми, шуни билиб олиб кейин масалага ёндаши-
лади. Журналист ҳам масалага ёндашганда қандай 
ёндашувни билиши керак. Умумий жиҳатдан олиб 
қаралганда профессионализм тушиб кетган. Ҳо-
зир энг катта муаммо бу – саводли ёзиш бўляпти. 
Мана ижтимоий тармоқлар  ахборот беряпти, ле-
кин уларда таҳлил йўқ. Ёлғон-яшиқ жуда кўп. Энди 
таҳлилни газета қилиши керак. Блогер тўғри ён-
дашяптими, ё шантаж қиляптими, деган масалага 
газета муносабат билдириши керак. 

 Энг муҳим масала — собиқ иттифоқ даврида про-
куратурада махсус матбуот билан ишлаш бошқар-
маси бўлган. Қайси газетада танқид чиқса, ўша ерга 
биринчи бўлиб, прокуратура ходими етиб борган. Бу-
гун ҳам танқидга муносабат бўлиши керак, бу бўл-
маса ҳеч нарса ўзгармайди. 

Яна газеталар жуда жиддийлашиб кетди. Юмор 
йўқ, латифалар, чиройли ҳажвиялар керак. Бир пайт-
лар ҳар қандай газетада сатира ва юмор бўлими 
бўларди. Бу масалалар фақат оғизда ёки қоғозда қо-
либ кетмаслиги керак.

Отабек ИСРОИЛОВ: — Юқорида устозлар мат-
буотимизда тил ва услуб йўқолиб бораётганини таъ-
кидлашди. Бу нима дегани? Бу – журналистикага 
янги кадрлар, ёш мутахассислар кириб келмаяпти, 
дегани. Биламизки, журналистлар таълим муасса-
саларида эмас, таҳририятларда шаклланади, тар-
бияланади. Бугунги кунда туманлардаги газеталарда 
меҳнат қилаётган номутахассис, аммо журналисти-
кага ихлоси, газетага меҳри баланд ёшлар кўплаб то-
пилади. Уларга журналистиканинг сир-асрорларини 
кимдир ўргатиши керак-ку! Ахир, ҳамма ҳам олий таъ-
лим муассасаларида таҳсил олиш имкониятига, олий 
таълим муассасалари эса журналистикага иштиёқ-
мандларнинг ҳаммасини ўқитиш имкониятига эга 
эмас-да. Шунинг учун “Hurriyat” мактаби” ло йиҳасини 
йўлга қўйиш керак, демоқчиман. Бу ташаб бусни, 
ишонаманки, “Илҳом” фонди ҳам қўллаб-қувватласа 
керак. Журналистлар ижодий уюшмасининг ҳуду-
дий бўлимлари билан ҳамкорликда маҳаллий нашр-
ларда меҳнат қилувчи ёшларни саралаб, саралари-
нинг маҳоратини “Hurriyat” мактаби”да ошириш мум-
кин. Ўйлайманки, устоз журналистлар сабоқ бергани 
тайёр. Бўстонлиқ ё Паркентнинг ёки Зоминнинг сў-
лим гўшаларида “Hurriyat” мактаби” йўлга қўйилса, 
нур устига нур бўларди. Миллий матбуотимизда янги 
журъатли овозлар янграй бошларди, янги тил ва янги 
услуб шаклланарди.

Абдурасул ЖУМАҚУЛОВ: — Сиз — устоз журна-
листларнинг ва Отабек укамизнинг айтган фикр-му-
лоҳазаларингиз ажойиб бўлди ва бу шубҳасиз, янада 
фаолроқ ижодий меҳнат қилишга, фикрларимизни 
чархлашга хизмат қилади. Катта раҳмат сизларга. 
Ўйлаймизки, катта тажриба ва салоҳиятга эга жур-
налистлар сифатида халқимиз яхши кўриб ўқийдиган 
мақолалар, очерк ва эсселар, публицистик асарла-
рингиз билан бизни ҳам қўллаб-қувватлайсиз.

  
Давра суҳбатини 

Гўзал БЕГИМ ёзиб олди.

МАТБУОТСИЗ ҲАЁТ — МАТБУОТСИЗ ҲАЁТ — 
ҚУЁШСИЗ ОСМОНҚУЁШСИЗ ОСМОН

1 - á.

Интернет хабарлари асосида Г.МАТЁҚУБОВА тайёрлади.

      Á È Ç  Â À  Ä Ó Í ¡
ЖАҲОНДА НИМА ГАП?

Маълум бўлишича, австриялик 
рассом Густав Климтнинг 1907 йилда 
чизилган “Олтин Адел” ёки “Австрия 
Мона Лизаси” деб аталувчи карти-
наси дунё аукционларида 135 мил-
лион долларга сотилган. Испан рас-
соми Пабло Пикассонинг “Трубка 
кўтарган бола” картинаси эса 104 
миллион 100 минг долларга баҳолан-
ган экан.

Ҳа, дунё кимошди савдоларини 
кузатсангиз, ноёб буюмлар, инжа 
санъат асарларидан тортиб, “антик вар” 
ашқол-дашқолларнинг ақлга сиғмас 
нархларини кўриб ёқа ушлайсиз. Од-
дийгина мисол, баҳоси 22 миллион 
доллар бўлган америкалик дунёга 
машҳур қўшиқчи Майкл Жексонга те-
гиш ли ранчо, 50 минг долларлик Ста-
линнинг блокноти, 31,8 миллион дол-
ларга баҳоланган АҚШдаги динозавр 
склети... 

Албатта, юқоридаги ҳолатларни 
тушунса бўлади. Масалан, битта кар-
тинани оламжаҳон пулга сотиб ол-
ган бойваччани “Санъатнинг чинакам 
шайдоси экан-да, қандини урсин!” — 
дейиш мумкин. Ҳатто ўзимизда ҳам 
кўплаб юртдошларимиз “кимошди” 
савдоларида иштирок этиб, “пулнинг 
юзига қарамай” сотиб олишмоқда. 
Лекин...

Айниқса, Вазирлар Маҳкамаси-
нинг ўтган йил 4 июндаги “Жисмо-
ний ва юридик шахсларга автотран-
спорт воситалари учун рўйхатдан ўт-
казиш давлат рақами белгиларини 
оширилган тўлов ставкалари бўйича 
беришда “Ўзбекистон Республика то-
вар-хомашё биржаси” АЖ ахборот 
тизимида аукцион ўтказиш тартиби 
тўғрисидаги низомга ўзгартириш ки-
ритиш ҳақида”ги қарори қабул қили-
ниши билан савдо тизимида авто-
рақамлар онлайн сотувларининг кес-
кин ўсиши кузатилди. 

Интернет саҳифаларига кўз югур-
тирсангиз, “Онлайн аукционда 3 мил-
лиард сўмлик “чиройли” авторақамлар 
сотилди”, “Онлайн аукционда 4,5 мил-
лиард сўмлик “чиройли” авторақамлар 
сотилди”, “Ўтган ҳафтада 2,4 милли-
ард сўмлик автомобиль рақамлари со-
тилди”, “Аукционда “чиройли рақам” 50 
миллионга сотилдими?” каби хабар-
ларни ўқиб, ҳайрону лол бўласиз. 

4 дона “777” чиройли авторақам-
лар қарийб 350 миллион сўмга сотил-
ганини эшитгандик. Бир неча ҳафта-
дирки, ижтимоий тармоқларда муҳо-
камалар марказида турган қарийб 
600 миллион сўмлик “30 Z 777 ZZ” ав-

торақами ҳақида, уни сотиб олган одам 
ҳақида не дейишга очиғи, тил ожиз... 

Мазкур авторақам ўтган йил 14 де-
кабрь куни савдога қўйилиб, бош-
ланғич нархи 111 миллион 500 минг 
сўм (бошланғич баҳонинг “сув текинли-
ги”ни айтинг. А.А) этиб белгиланибди.

Жорий йилнинг 4 январида эса у 596 
525 000 сўм (қарийб 60 минг АҚШ дол-
лари)га баҳоланган. Ғолиб ҳали бунга 
қўшимча равишда 29 993 500 сўм воси-
тачилик йиғимини ҳам тўлайди. 

Ушбу олди-сотди юртдошларимиз то-
монидан қизғин баҳсларга сабаб бўлди.

— Афсус! Шунча пул топиб, ақл 
топмаган каслар билан замондош 
бўлиб, бир ҳаводан нафас олаётга-
нинга ачиниб кетасан. Ахир, бу пул-
ларга қанча етим-есирнинг кўнглини 
кўтариш, оилавий шароити оғир ои-
лаларга ёрдам бериш, чекка туман-
ларда ўқувчилар совуқда зор қақ-
шаб таълим олаётган мактабларнинг 

нечтасини таъмирлаш, ҳеч бўлма-
ганда, бир-иккита қишлоқни ичимлик 
суви билан таъминлаш мумкин эди. 
Ахир, эшакнинг тўқимини алмаштир-
санг, у гижинглаган тулпор бўлиб қол-
майди-ку! Йўқ, бу гаплар бефойда 
— қорни тўқнинг қорни оч билан нима 
иши бор? — дейилади ижтимоий тар-
моқлардаги муносабатларнинг бирида. 

“Ўзбекистон адабиёти ва санъати” 
газетасининг 2021 йил 1 январь со-
нида эълон қилинган устоз журна-
лист Аҳмаджон Мелибоевнинг “Си-
новли кунларда улғайган халқмиз” 
сарлавҳали мақоласида эса “...Пан-
демия пайтида дунё бойларининг 
шахсий маблағи 2 триллион дол-
ларга кўпайгани айтилади, турли 
мамлакатларда эллик нафар янги 
миллиардерлар пайдо бўлган. Ким-
нинг ва ниманинг ҳисобига? Коро-
навирус туфайли жаҳон иқтисоди-
ёти ҳар куни 400 миллиард доллар 
зиён кўраётган бир пайтда, шунча 
бойлик қаердан келди? Бойлиги 
тинимсиз ортаётганларни билдик, 
аммо иш жойидан, тирикчилик ман-
баидан жудо бўлганларнинг ҳисоби 
борми? Эндиликда уларнинг аҳволи 
қандай кечади?” Шубҳасиз, бу фикр-
лар ҳар бир имонли кишини инсоний-
лик ҳақида ўйлашга мажбур қилиши 
табиий. 

Хўш, авторақамлар аукционидаги 
миллиардлаб пуллар қаердан келяпти, 
ахир, дунёнинг кўпгина гегемон дав-
латлари инқироз ёқасига келиб қолган, 
айрим халқлар бир бурда нонга зор бў-
либ кун кўраётган пандемия даврида 
яшаётган бўлсак. Бу пайтда баъзи бир 
одамларнинг миниб юрган автомоби-
лининг нархидан ҳам қимматга авто-
рақам сотиб олиши, ортиқча дабдабаю 
асъасага муккасидан кетиши са-ал ға-
латироқ эмасми?.. 

Эътибор қилинг, Рес пуб лика то-
вар-хомашё биржаси маълумотига 
кўра, ўтган  йилда энг қиммат авто-
рақам қиймати 206 миллион 700 минг 
сўмни ташкил этган. Шунинг дек, си-
новли ва йўқотишларга бой бўл-
ган 2020 йилда онлайн-аукционлар 
орқали 262 миллиард 600 миллион 
сўмлик 106 мингдан зиёд авторақам 
сотилган. Пандемияга қарамай, ав-
торақамлар сотуви сон жиҳатдан ав-
валги йилдагига нисбатан 2,6 баро-
барга, ҳаж ми бўйича эса 71,2 фоизга 
ўсган...

Нима ҳам дердик, қойил!
Самарқанд вилояти Ички ишлар 

бош қармаси Ахборот хизмати ходими: 

“Z 777 ZZ” авторақамини сотиб ол-
ган фуқаро самарқандлик. Аммо биз 
унга авторақам сотиб олиши учун 
пулни ким берганини билмаймиз. 
Ушбу фуқаронинг исм-фамилияси 
ўзининг рухсатисиз ошкор қилин-
майди. Лекин у Аҳад Қаюм эмас”, дея 
маълумот берган. 

Албатта, қарийб ярим миллиард 
сўмдан зиёдроқ маблағ сарфлаб, ав-
тоуловига “номер” сотиб олган шов-
возга бир нарса деёлмайсиз. Пул то-
пибдими, нима учун харж этиши унинг 
иши. Лекин... барибир, кўнгилдан турли 
ўй-у мушоҳадалар ўтади-да. 

Бундай ўзибўларчилик, кибр ва 
мақтанчоқлик ортида нима бор? Юз 
миллионлаб маблағни ҳеч иккилан-
май ўз орзу-ҳаваси учун совураёт-
ган бу кимсалар бошқа бировга ях-
шилик қиладими, қила оладими? 
Қачонки, юқорида айтганимиздек, би-
рор санъат асарини асраб қолиш ёки 
савоб иш учун катта маблағдан воз 
кечилса, эҳтимол янада яхшироқ бўл-
масмиди, дейсиз. 

Бир нечта рақам туширилган “бир 
парча темир”ни ақл шошадиган маб-
лағларга харид қилаётган юртдошла-
римизни қўллаб-қувватлаётганлар 
ҳам йўқ эмас, албатта: “Нима бўпти, 
пули бўлса, қандини урсин, ахир бюд-
жетга пул тушяпти-ку!”.

Тўғри, бу пуллар давлат ғазна-
сига тушади. Лекин шу одам, яъни 
600 миллион сўмга давлат авто-
рақами сотиб олаётган мард, ушбу 
маблағини янада тўғри йўналтирса, 
айтайлик, бир кичикроқ корхона очса, 
унда 5-10 кишини ишли қилса, кўпроқ 
савобли, самаралироқ бўлмайдими?! 
Шунда ҳам давлат ғазнасига пул ту-
шади-ку! Қолаверса, биз улуғ маъна-
вият илдизларига эга халқмиз. Ҳатто 
бир умр муборак Ҳаж сафари учун 
пул йиғиб, аммо Ҳажга бормасдан, 
ана шу топган-тутган пулини кам-
бағал, бечора бир қўшнисининг уйини 
тиклаш ёки бемор бирор инсоннинг 
шифо топишига сарф этган кишилар-
нинг авлоди эмасмизми?! Қолаверса, 
шундай саховатли кишилар ҳозир 
ҳам йўқ эмас-ку!

Албатта, ўзига тўқ, бой одамла-
римиз кўпаяётгани яхши. Бироқ юқо-
ридаги гап: улар ҳашамат орқасидан 
қувиб, ўзини кўз-кўз қилишдан бош-
қасига ярамаса, бу бизнинг фожиа м из 
эмасми? Халқимиз тўғри айтган экан. 
Инсофни ҳар кимнинг ўзига берсин!

 
Абдулазиз АҲМЕДОВ. 

ИЖТИМОИЙ ТАРМОҚЛАРДА
Аслида ҳамма давр ва замонларда ҳам му-

шоҳадага ундовчи, дунёқарашингизни ти-
ниқлаштириб, нигоҳингизни теранлаштира-
диган санъат асарлари юқори баҳоланган. Ҳа-
лоллик, бағрикенг лик, саховатпешалик каби 
умуминсоний фазилатлар улуғланиб, бойликка 
ружу қўйиш, хасислик, ўзбилармонлик каби чир-
кин иллатлар доим қораланган. Аммо минг аф-
суски, бугун инсон пулни эмас, балки пул ин-
сонни бошқариб, унинг кўзини шамғалат қила-
ётгани ачинарлидир.

ÂÀÑÂÀÑÀÃÈÍ!ÂÀÑÂÀÑÀÃÈÍ!
ЁХУД АЙРИМ ОМАДИ ЮРИШГАН БОЙВАЧЧАЛАР ҲАҚИДАЁХУД АЙРИМ ОМАДИ ЮРИШГАН БОЙВАЧЧАЛАР ҲАҚИДА

— АФСУС! ШУНЧА ПУЛ ТОПИБ, — АФСУС! ШУНЧА ПУЛ ТОПИБ, 
АҚЛ ТОПМАГАН КАСЛАР БИЛАН АҚЛ ТОПМАГАН КАСЛАР БИЛАН 
ЗАМОНДОШ БЎЛИБ, БИР ҲАВОД А Н ЗАМОНДОШ БЎЛИБ, БИР ҲАВОД А Н 
Н АФАС О Л А Ё Т ГА Н И Н Г ГА Н АФАС О Л А Ё Т ГА Н И Н Г ГА 
АЧ И Н ИБ КЕТАСАН. АХИР, АЧ И Н ИБ КЕТАСАН. АХИР, 
БУ  ПУЛЛАРГА ҚА Н Ч А БУ  ПУЛЛАРГА ҚА Н Ч А 
ЕТИМ-ЕСИРНИНГ К Ў Н ГЛ ИНИ ЕТИМ-ЕСИРНИНГ К Ў Н ГЛ ИНИ 
КЎТАРИШ, ОИЛАВИЙ ШАРОИТИ КЎТАРИШ, ОИЛАВИЙ ШАРОИТИ 
ОҒИР ОИЛАЛАРГА ОҒИР ОИЛАЛАРГА 
ЁРДАМ БЕРИШ, ЧЕККА ТУМАН-ЁРДАМ БЕРИШ, ЧЕККА ТУМАН-
ЛАРДА ЎҚУВЧИЛАР СОВУҚДА ЗОР ЛАРДА ЎҚУВЧИЛАР СОВУҚДА ЗОР 
ҚАҚШАБ ТАЪЛИМ ОЛАЁТГАН ҚАҚШАБ ТАЪЛИМ ОЛАЁТГАН 
МАКТАБЛАРНИНГ НЕЧТАСИНИ МАКТАБЛАРНИНГ НЕЧТАСИНИ 
ТАЪМИРЛАШ, ҲЕЧ БЎЛМАГАНДА, ТАЪМИРЛАШ, ҲЕЧ БЎЛМАГАНДА, 
БИР-ИККИТА ҚИШЛОҚНИ ИЧИМЛИК БИР-ИККИТА ҚИШЛОҚНИ ИЧИМЛИК 
СУВИ БИЛАН ТАЪМИНЛАШ МУМ-СУВИ БИЛАН ТАЪМИНЛАШ МУМ-
КИН ЭДИ. АХИР, ЭШАКНИНГ ТЎҚИ-КИН ЭДИ. АХИР, ЭШАКНИНГ ТЎҚИ-
МИНИ АЛМАШТИРСАНГ, У МИНИ АЛМАШТИРСАНГ, У 
ГИЖИНГЛАГАН ТУЛПОР Б Ў Л И Б ГИЖИНГЛАГАН ТУЛПОР Б Ў Л И Б 
ҚО Л М А Й Д И-К У !  ЙЎҚ, ҚО Л М А Й Д И-К У !  ЙЎҚ, 
БУ ГА П ЛАР БЕФОЙДА — ҚОРНИ БУ ГА П ЛАР БЕФОЙДА — ҚОРНИ 
ТЎҚНИНГ ҚОРНИ ОЧ БИЛАН НИМА ТЎҚНИНГ ҚОРНИ ОЧ БИЛАН НИМА 
ИШИ БОР? — ДЕЙИЛАДИ ИЖТИ-ИШИ БОР? — ДЕЙИЛАДИ ИЖТИ-
МОИЙ ТАРМОҚЛАРДАГИ МОИЙ ТАРМОҚЛАРДАГИ 
МУНОСАБАТЛАРНИНГ БИРИДА.МУНОСАБАТЛАРНИНГ БИРИДА.

РУҲИЯТ САБОҚЛАРИ

Ҳаяжонланиш ҳаммамизга хос ҳолат. Кўпчилик бу 
пайтда асабийлашади, вужудини мавҳум қўрқув қамраб 
олади ва ҳолатини яширишга уринади. Ишга жойлашиш, 
имтиҳон ёки бирор муҳим масалада ким биландир суҳбат 
қурилаётганда кутилмаган савол, қалтис вазиятларда 
ҳаяжонланамиз, гоҳида жаҳлимиз чиқади ва буни суҳбат-
дошимизга сездирмасликка уринамиз. Лекин юз-кўзингиз, 
мимикаларингиз барибир ҳаммасини ошкор қилади. Нима 
бўлганда ҳам, асабни даволамай этик ямаш ёки ўсим-
ликларни пайванд қилиш мумкин, аммо инсон вужудидай 
таъсирчан нарсани даволаб бўлмайди. 
Қуйида суҳбатдошингизнинг хатти-ҳаракатларини 

кузатиб, у нимадан ташвишланаётганини билиб олиш 
ҳақида психолог олимларнинг хулосалари ҳақида.

Кўзни яширишга 
уриниш

Хорижда 
полиция 
ходим-
лари жи-
ноят содир 
қилганликда гумон қилинаёт-

ган шахс чироқ ёки ёниб тур-
ган нарсага қарашдан кўзини 
олиб қочишини таъкидлашган. 
Одатда, суҳбатдошингиз қар-
шингизда қора кўзойнагини 
ечмай турса, билингки, у ўзи-
нинг хатоси ё айбини билади 
ва атрофдагилардан шунинг 
учун уялади.

Сочларини 
ўйнаш

Одатда қизлар ҳамдардлик 
билдирганда ёки нозланганда 
сочларини ўйнашади. Аммо шу 
билан бирга, бу ҳаракат қиз бо-
ланинг қандайдир ташвиши бор-
лигига ҳам ишора қилади. Қар-
шингиздаги қиз қошларини чи-
мириб, сочини ўйнай бошласа, 
билингки, у сиздан қандайдир 
муаммони яширяпти.

Лаблар пирпираса
Суҳбат 

давомида 
қаршингиз-
даги инсон-
нинг лаблари 
пирпираса 
– у аниқ 
стрессни 
бош дан кечираяпти! Баъзан 
ёлғондан ўзини беташвиш кўр-
сатиш учун кулмоқчи бўлади 
ёки лабларини қаттиқ тишлаб 
олади. Бу эса унинг бошқа бир 
шахс босими остида қолганлиги-
дан дарак беради.

Бармоклар 
мимикаси

Бар-
моқ ҳа-
ракатла-
рининг 
бир неча 
хил тури 
бўлади. 
Шунинг-
дек, бар-
моқлар мимикаси кишининг му-
аммолари кўплигидан далолат 
беради. Агар суҳбатдошингиз 
дам бармоқларини қисиб, дам 
қўлларини мушт қилиб тугса, 
билингки, унинг қаттиқ жаҳлини 
чиқаришган ва шунинг учун у 
сиз билан мулоқотга киришиш-
дан чўчияпти.

Эснаш
Албатта, 

қаршингиз-
даги одам 
кетма-кет 
эснаса сиз 
уни ё қат-
тиқ чарча-
ган, уйқуси 
келяпти, 
деб ўй-
лайсиз. 
Нари борса 
суҳбатни менсимаяпти, деган 
хаёл ўтади. Ваҳоланки, у ечим-
сиз муаммолар қаршисида қо-
либ кетган ва низоли вазият-
дан қандай қутулиш йўлларини 
излаяпти.

Юзни сийпалаш
Агар 

қаршингиз-
даги инсон 
тинмай 
юзига те-
гинаверса, 
демак, у 
ҳаяжон-
ланаёт-
гани ва ёки муаммоларидан 
ташвишга тушаётганини сезиб 
қолишингиздан чўчияпти. Кўп 
ҳолларда асабийлик юз ифода-
сида намоён бўлади. Юзига тин-
май тегинаётган суҳбатдошингиз 
эса гўёки юзидаги ифодани қўли 
билан ўзгартиришга уринади.

Ҳар қандай ҳолатда ҳам аса-
бийликдан сақланиш керак. 
Унутманг, асаб толалари қайтиб 
тикланмайди ва дунёдаги ҳеч 
бир нарса асабийлашишга арзи-
майди. Шунингдек, қаршингиз-
даги инсон ким, қандай ҳолатда 
бўлишидан қатъи назар, сиз 
унга самимий муносабатда бў-
линг, сўзларини жон қулоғингиз 
билан тинглашга ҳаракат қилинг. 
Балки асабий ҳолатдаги суҳ-
батдошингиз сизнинг мулойим 
табассумингиз сабабли ҳаяжо-
нини енгиб, муаммоларига ечим 
топар? 

Хушчақчақлик ва мулойим-
лик  комил инсоннинг асосий 
фазилатларидан бири эканини 
унутманг!

Интернет манбалари 
асосида тайёрланди.

ПРЕЗИДЕНТЛИКНИ ТАРК ЭТИШДАН БИР КУН ОЛДИН...
ТРАМП  АҚШГА КИРИШНИ 

ТАҚИҚЛОВЧИ ФАРМОНЛАРНИ 
БЕКОР ҚИЛДИ

АҚШ президенти Дональд 
Трамп коронавирус тарқалиши 
сабабли АҚШга кириш чекло-
вини бекор қилувчи фармонни 
имзолади. Гап Шенген ҳудуди, 
Британия, Ирландия ва Брази-
лия фуқаролари учун тақиқлов-
нинг бекор қилингани ҳақида 
бормоқда.    

Унга кўра, қатор давлатлардан 
АҚШга киришни вақтинча тўхтатувчи фармонлар 26 январдан ўз кучини йўқо-
тади. Ҳужжатда таъкидланишича, юқорида тилга олинган давлатлар фуқаро-
ларининг АҚШга кириши мамлакат манфаатларига бошқа зиён етказмайди.

Эътиборлиси, Трамп ушбу фармонни ўз лавозимини тарк этишига бир кун 
қолганда яъни кеча — жорий йилнинг 19 январь куни имзолаган. Бу орада 
демократлар вакили Жен Псаки янги президент Жо Байден Трампга ушбу 
тақиқловни бекор қилишига йўл қўймаслигини маълум қилган. Унинг таъкид-
лашича, Байден маъмурияти пандемия ортида киритилган халқаро авиата-
шувларга чекловларни юмшатмоқчи эмас.Сўнгги маълумотларга кўра АҚШда 
коронавирус билан касалланиш ҳолатлари сони 24 миллиондан ошган.

НАВАЛНИЙ ҲИБСДА
Босма ва электрон мат-

буотда Берлиндан Москвага 
учиб келган россиялик мухо-
лифатчи Алексей Навалний-
нинг Шереметево аэропор-
тида паспорт текширувидан 
ўтгач, ҳибсга олингани дунё 
жамоатчилигининг асосий 
муҳокамасига айланди. 

Навалнийнинг ҳибсга оли-
ниши “Ив Роше” жиноят иши 
бўйича Жазоларни ижро этиш 
федерал хизмати (ФСИН) хо-

димлари томонидан ўтказилган. Сиёсатчи судгача ҳибсга олинган. 
Навалнийнинг ҳибсга олиниши вақтида унга бунинг сабаблари маълум қи-

линмаган. Рафиқасига ва адвокатига Навалний билан бирга боришга рухсат 
берилмаган. 

Кейинроқ Навалнийнинг ушланишига изоҳ берилиб, у синов муддатини 
кўп марта бузгани учун 2020 йил 29 декабрдан бери қидирувда бўлгани ай-
тилган. Навалнийга нисбатан кейинги эҳтиёт чорасини суд белгилайди.  

Навалний Германияда даволаниб бўлгач, 23 сентябрда шифохонадан 
чиқарилган ва ҳозирги вақтгача у ерда қолаётган эди. Айни пайтда ижтимоий 
тармоқларда ҳам Навалний масаласи кескин муҳокамаларга сабаб бўл-
моқда. Унда айрим ўзбекистонликлар мухолифатчининг МДҲ давлатлари-
дан келиб ишлаётган меҳнат муҳожирларини чеклаш ҳақидаги чиқишларига 
қарши танқидий фикрлар билдиришган. 

60 ЁШДА 43 ЙИЛГА ҚАМОҚ ЖАЗОСИ
Таиланд суди аёлни қирол ва монар-

хияни ҳақорат қилгани учун 43 ярим 
йилга озодликдан маҳрум қилди. Жи-
ноятчи 60 ёшдан ошган, у давлат хиз-
матчиси. 

Aёл  ижтимоий тармоқларда Таиланд 
режимини танқид қилган аудио хабар-
ларни эълон қилди. Унинг дастлабки жа-
зоси икки баравар кўп ва 87 йилни таш-
кил этди, аммо у айбига иқрор бўлгани-
дан кейин тенг ярмига қисқартирилди. Бу 
сўнгги йиллардаги энг йирик жазо: аввалги 
“рекорд” сотувчига тегишли бўлиб, у 35 
йилга озодликдан маҳрум этилганди.

Таиланддаги қирол ҳокимиятини ҳақо-
рат қилиш тўғрисидаги моддага биноан ҳар бир ҳолат учун 3 йилдан 15 йил-
гача қамоқ муддати белгиланади. Яқин вақтгача у диссидентларни чиндан 
ҳам таъқиб қилиш учун эмас, балки фақат мақсадли сиёсий таъқиб қилиш 
учун қурол сифатида ишлатилган. 

АЭРОПОРТДА УЧ ОЙ
АҚШда коронавирус юқтиришдан 

қўрқиб 3 ой аэропортда яшаган одам то-
пилди.

36 ёшли Адитя Сингх 16 январда шахсини 
тасдиқловчи ҳужжат сўрашгандан сўнг қўлга 
олинган. У Лос Анжелесдан келгач, октябрдан 
бери Чикаго аэропортида яшаб келган.

Қўлида аэропорт ходимларидан бирининг 
бейджиги бўлган Адитя Сингх уни топиб олиш-
ганида  йўловчилар берган  егуликлар билан 
кун кўриб келганини айтган. Унга аэропортга 
ноқонуний кириш ва ўғрилик айблари қўйи-
лиши мумкин.

САҲРОЙИ КАБИРДА ҚОР ЁҒДИ
Саҳройи Кабир 

дунёдаги энг катта 
чўлдир. Бу ҳудудда 
ноодатий ҳодиса ку-
затилди: январь 
ойида ўртача ҳаво 
ҳарорати +20 дара-
жадан юқори бўлади-
ган чўлда ҳарорат 
минус даражагача 
тушиб кетди ва қор 
ёғди.    

Фотосуратчи Карим 
Бучетата ушбу ноода-
тий ҳодиса суратларини  
–  Жазоирдаги Айн-Сафра шаҳри яқинида қор билан қопланган чўлни, Сау-
дия Арабистони шимолидаги Табук шаҳрида қорли саҳрода юрган туялар ва 
қўйларни тарихга муҳрлади.

Айн-Сафра Саҳройи Кабир чеккасида жойлашган “Чўл дарвозаси” бўлиб, 
бу ҳудудда 2017 ва 2018 йилларда ҳам қор кузатилган. Шунга қадар қорли об-
ҳаво 1979 йил февралда қайд қилинган. 

Саудия Арабистонида январь энг совуқ ой ҳисобланиб, ўртача ҳарорат 20 
даража илиқни ташкил қилади. Табук эса мамлакатнинг энг совуқ ҳудудлари-
дан биридир. Мутахассисларнинг таъкидлашича, чўлнинг кескин иқлими ва 
қурғоқчил эканига қарамай, у 15 минг йилдан кейин яна ўсимликлар билан 
қопланиши мумкин.

ЖССТ ЯНА ОГОҲЛАНТИРМОҚДА
Дунёда SARS-CoV-2 коронавируси 

туфайли ўлим сони яқин орада ҳаф-
тасига 100 минг кишига етиши мум-
кин.  “Ҳозирги кунда эпидемиологик 
вазият ўзгариб турибди ва турли 
минтақаларда ҳар хил кечмоқда”, — 
дейилган ЖССТ бошқарма ходимлари 
йиғилишида. 

Таъкидланишича, Шимолий ва Жану-
бий Aмерикага жами ўлим ҳолатларининг 
47 фоизи тўғри келмоқда. Уларнинг сони 
ўсишда давом этмоқда. Гарчи юқори да-

ражада бўлса ҳам, Европада ўлим даражаси барқарорлашаётгани айтилган.
 “Очиғини айтаман: дунё фалокатли ахлоқий хато ёқасида турибди ва бу 

хатонинг бадали инсонлар ҳаёти ҳамда дунёнинг энг қашшоқ мамлакатла-
рида яшаш имконияти бўлади”, — дейди ЖССТ раҳбари йиғилишда.

 Гебрейесуснинг айтишича, барча мамлакатларни вакцина билан тенг тақ-
симлаш режаси инқирозга учраш арафасида турибди. Аввалроқ ЖССТ аҳо-
лини коронавирусга қарши эмлаш ишлари 30дан ортиқ давлатда бошланга-
нини маълум қилганди.

.

Ўзбекистон Журналистлари ижодий уюшмаси уюшма аъзоси
Муртазо СУЛТОНОВнинг

вафот этганлиги муносабати билан чуқур таъзия изҳор этади.

ХЕЧ НАРСА ХЕЧ НАРСА 
АСАБИЙЛАШИШГА АСАБИЙЛАШИШГА 
АРЗИМАЙДИАРЗИМАЙДИ

..

МОЛИЯ МУАССАСАЛАРИДА

Куни кеча Миллий матбуот марказида “Янгиланаётган Халқ 
банки: йил сарҳисоби ва истиқболдаги режалар” мавзуида матбуот 
анжумани бўлиб ўтди. Тадбирда 2020 йил давомида акциядорлик 
тижорат Халқ банки тизимида амалга оширилган кенг кўламли 
янгиланишлар ва уларнинг натижалари ҳақида сўз юритилди.

Матбуот анжуманида мо-
лия муассасаси томонидан 
амалга оширилган қуйидаги 
ишлар ҳақида кенг маълумот 
берилди: 

Банк фаолиятини транс-
формация қилиш мақсадида 
5 та хорижий компания билан 
ҳамкорликда иш олиб борил-
моқда. Шу билан бирга, ушбу 
жараёнга амалий ёрдам кўр-
сатиш учун хориждан 7 нафар 
малакали мутахассис жалб қи-
линган.

Масофавий хизмат кўрса-
тишни ташкил этиш мақсадида 
ўтган йилнинг май ойида Жиз-
зах шаҳрида “Call center” алоқа 
маркази ишга туширилди. Ушбу 
янги тизим, айниқса, пандемия 

шароитида аҳолига қўл келди. 
Айни пайтда банк мижозлари 
мурожаатлари “Call center” хо-
димлари томонидан ўрганилиб, 
тўғридан-тўғри ҳал қилиб бе-
рилмоқда. Қўнғироқ қилиб нав-
батга тушиб, алоқа ўрната ол-
маганларга марказ оператор-
ларининг қўнғироқ қилишлари 
ҳам йўлга қўйилган.

“Call center”да мижозларга 
йўқотилган пластик картани 
блоклаш ёки блокдан чиқариш, 
балансини ва ўтказмалар та-
рихини билиш, “Humo” плас-
тик картаси эгаларига “SMS 
хабарнома” хизматини ёқиш, 
жисмоний шахслар кредитлари 
тўлови учун ID рақамларини 
билиб бериш ва чакана кредит 

маҳсулотларига ариза қабул 
қилиш, ҳисоб-рақам қўшиш ва 
ёпиш, блокка қўйиш ва блокдан 
чиқариш, мобил телефон ўзгар-
ганда янги телефонда иловани 
актив ҳолатга келтириш, юри-
дик мижозларга картотека қарз-
дорликлари ҳақида маълумот 
бериш каби хизматлар кўрса-
тилгани эътиборли.

“Call center” ишга тушгани-
дан бошлаб йил якунига қадар 
жами 105 мингдан ортиқ муро-
жаатлар келиб тушди. Ҳозир 
бу ерда кунига ўртача 1 000 на-
фар мижозга масофадан хиз-
мат кўрсатилмоқда. Шу билан 
бирга, трансформация жараё-
нида жисмоний шахслар учун 
24 та ва юридик шахслар учун 

6 та янги инновацион хизмат 
тури амалиётга татбиқ этилди. 
Банк филиалларининг деярли 
барча ходимлари учун “Бонус” 
тизими жорий қилинди. Нати-
жада биргина чакана хизмат-
лар бўлими ходимлари учун 
жорий қилинган “Бонус” тизими 
орқали олинган банк даромад-
лари ўтган йилга нисбатан 2 ба-
робар ўсди.

Қолаверса, ўтган йилнинг 
июнь ойида “кредит конвей-
ери” механизми ишга туши-
рилди ва “кредит модули” жо-
рий қилинди. Бугунги кунда 
кредит ҳужжатлари ушбу элек-
трон дастур орқали “инсон оми-

лисиз”, тезкор ва ишончли ра-
вишда кўриб чиқилмоқда. Шу-
нингдек, “скоринг” таҳлили ва 
кредит ҳужжатларига асосла-
ниб, якуний қарор қабул қилиш 
учун “андеррайтер”лар фао-
лияти йўлга қўйилди. Ҳозирги 
кунда “кредит модули” орқали 
стандарт кредитларга ўртача 
5-10 дақиқа ичида автоматик 
тарзда, ностандарт, яъни ўрга-
ниш талаб этиладиган кредит-
ларга “скоринг” таҳлили асо-
сида “андеррайтер”лар гуруҳи 
томонидан 30  дақиқа ичида 
ва бир босқичда жавоб берил-
моқда. 

Бундай янгиланишлар нати-
жасида Халқ банки томонидан 
2020 йилда жами 249 минг 400 
дан ортиқ мижознинг 9 трил-
лион 11 миллиард сўмлик лойи-
ҳалари молиялаштирилиб, 86 
минг нафардан ортиқ аҳоли-
нинг бандлиги таъминланди.

Ўтган йилда 64 та Банк хиз-
матлари маркази ташкил эти-
либ, уларнинг сони 100 тага ет-
казилди ҳамда “24/7 – куну тун” 
режимида ишлайдиган Элек-
трон офислар сони 184 тага 
оширилиб, улар сони 308 тага 
етди. Шунингдек, ўз-ўзига хиз-
мат кўрсатувчи 12 дона авто-
матлаштирилган тўловларни 
қабул қилиш қурилмаси ишга 

туширилди. Бу қурилмалар 
орқали карта балансини тўлди-
риш ҳамда инкассация амали-
ёти жорий қилинди.

Шу каби самарали меҳнат 
натижасида банкнинг кредит 
рейтинги ўтган йилда “Fitch 
Ratings” халқаро рей-
тинг агентлиги томонидан 
“ВВ-/В” —  “Барқарор” ва 
“Standard & Poor`s” рей-
тинг агентлиги томони-
дан “ВВ-/В” даражасида 
баҳоланди. Шунингдек, 
“Standart and Sensetive 
Ratings” миллий рейтинг 
агентлиги томонидан 
миллий шкала бўйича 
банкка кредитга лаёқат-
лилик ва ишончлилик да-
ражаси “uzA+” — “Жуда 
юқори” деб баҳо берилди.

Ўтган йилда жисмоний шахс-
лар учун “Oilaviy biznes” мо-
бил иловаси ишлаб чиқилди. 
У орқали оилавий тадбиркор-
ликни ривожлантиришга доир 
давлат дастурлари асосида 
“онлайн” тарзда ажратила-
диган имтиёзли кредитларни 
олиш имконияти яратилган.

Я̅˻̀̃˸̅˸̞̊˻˸̅ Я̅˻̀̃˸̅˸̞̊˻˸̅ 
Х˸̃̂ ˹˸̅̂̀Х˸̃̂ ˹˸̅̂̀..

— Айтинг-чи, Халқ банки-
нинг туман ва шаҳар фили-
алларида ўрнатилган бан-
коматларнинг кўпчилигида 
“Humo” карточкаларида 
хизмат кўрсатилмоқда. 
UzCARD пластик карточ-
каларига хизмат кўрсатиш 
нега суст олиб борилмоқда?

— Албатта, саволингиз 
ўринли. Жорий йилдан бошлаб 
Банк хизматлари марказла-
рига ўрнатилган банкомат-
лардаги маблағлар респуб лика 
миқёсида назоратга олиниб, 
қайси банкоматда қанча ма-
блағ қўйилгани ва ечилиши 
бош офис томонидан назо-
ратга олинади, — деди Банк 
бошқаруви раиси ўринбосари 
Дониёр Акрамов.

Дарҳақиқат, юртимиздаги мо-
лия муассасаларида олиб бо-
рилаётган ислоҳотлар, янгила-
нишлар бундан 4-5 йил аввалги 
йиллардагидан кескин фарқ қи-
лади. Бу эса “Мижоз банк учун 
эмас, банк мижоз учун” деган 
машҳур тамойил энди-энди ҳа-
ётга татбиқ этилаётганидан да-
лолатдир.

Ҳ.ҚОДИРОВ.

“CALL CENTER”ДА МИЖОЗ-“CALL CENTER”ДА МИЖОЗ-
ЛАРГА ЙЎҚОТИЛГАН ПЛАС-ЛАРГА ЙЎҚОТИЛГАН ПЛАС-
ТИК КАРТАНИ БЛОКЛАШ ЁКИ ТИК КАРТАНИ БЛОКЛАШ ЁКИ 
БЛОКДАН ЧИҚАРИШ, БА-БЛОКДАН ЧИҚАРИШ, БА-
ЛАНСИНИ ВА ЎТКАЗМАЛАР ЛАНСИНИ ВА ЎТКАЗМАЛАР 
ТАРИХИНИ БИЛИШ, “HUMO” ТАРИХИНИ БИЛИШ, “HUMO” 
ПЛАСТИК КАРТАСИ ЭГАЛА-ПЛАСТИК КАРТАСИ ЭГАЛА-
РИГА “SMS ХАБАРНОМА” РИГА “SMS ХАБАРНОМА” 
ХИЗМАТИНИ ЁҚИШ, ЖИСМО-ХИЗМАТИНИ ЁҚИШ, ЖИСМО-
НИЙ ШАХСЛАР КРЕДИТЛАРИ НИЙ ШАХСЛАР КРЕДИТЛАРИ 
ТЎЛОВИ УЧУН ID РАҚАМЛА-ТЎЛОВИ УЧУН ID РАҚАМЛА-
РИНИ БИЛИБ БЕРИШ ВА РИНИ БИЛИБ БЕРИШ ВА 
ЧАКАНА КРЕДИТ МАҲСУЛОТ-ЧАКАНА КРЕДИТ МАҲСУЛОТ-
ЛАРИГА АРИЗА ҚАБУЛ ҚИ-ЛАРИГА АРИЗА ҚАБУЛ ҚИ-
ЛИШ, ҲИСОБ-РАҚАМ ҚЎШИШ ЛИШ, ҲИСОБ-РАҚАМ ҚЎШИШ 
ВА ЁПИШ, БЛОККА ҚЎЙИШ ВА ЁПИШ, БЛОККА ҚЎЙИШ 
ВА БЛОКДАН ЧИҚАРИШ, МО-ВА БЛОКДАН ЧИҚАРИШ, МО-
БИЛ ТЕЛЕФОН ЎЗГАРГАНДА БИЛ ТЕЛЕФОН ЎЗГАРГАНДА 
ЯНГИ ТЕЛЕФОНДА ИЛОВАНИ ЯНГИ ТЕЛЕФОНДА ИЛОВАНИ 
АКТИВ ҲОЛАТГА КЕЛТИРИШ, АКТИВ ҲОЛАТГА КЕЛТИРИШ, 
ЮРИДИК МИЖОЗЛАРГА КАР-ЮРИДИК МИЖОЗЛАРГА КАР-
ТОТЕКА ҚАРЗДОРЛИКЛАРИ ТОТЕКА ҚАРЗДОРЛИКЛАРИ 
ҲАҚИДА МАЪЛУМОТ БЕРИШ ҲАҚИДА МАЪЛУМОТ БЕРИШ 
КАБИ ХИЗМАТЛАР КЎРСА-КАБИ ХИЗМАТЛАР КЎРСА-
ТИЛГАНИ ЭЪТИБОРЛИ.ТИЛГАНИ ЭЪТИБОРЛИ. Реклама ҳуқуқи асосида.

МАЪНАВИЙ МЕРОС

ВАЗИР    НЎШИРАВОНГА қандай гапни етказган?
ёки Низомий Ганжавий “Хамса”си янги талқиндаёки Низомий Ганжавий “Хамса”си янги талқинда

Ўзбекистон  Республикасида хизмат кўрсатган  фан арбоби, Беруний номи-
даги Давлат мукофоти лауреати, филология фанлари доктори, академик Азиз 
Қаюмовдан замондошлари ва келажак авлод учун жуда улкан илмий ва бадиий 
маънавий мерос қолди. Олим серқирра ижодкор, меҳнатсевар, меҳрибон ва жуда 
хайрихоҳ инсон эди. Азиз Қаюмовнинг устозлар йўлини тутиб, уларга монанд 
ҳаёт қоидаси инсонларга фақат яхшилик қилиш эди. 

Мумтоз адабиёт намуналарини 
чуқур ўрганган олим ушбу асарлар 
моҳиятини элга етказишда ўзига хос 
йўл тутади. У одамлар тез тушунади-
ган, англаб етадиган содда, халқона 
усул билан қисқа жумлаларда ифода 
этиш йўлини танлайди. Манбанинг 
мазмунини ёритар экан, муаллиф ба-
диий лавҳалардан, лирик чекиниш-
лардан кенг фойдаланади. 

Азиз Қаюмов томонидан амалга оши-
рилган Низомий Ганжавийнинг “Хам-
са”си талқини ҳали ўз ўқувчиларига 
етиб бормаган янги асардир. Бунда ҳам 
олим аввалги тадқиқотларини оммага 
етказишдаги йўлидан боради. 

Низомийнинг шоҳ асари бўлмиш 
“Хамса”си — беш достондан иборат. 
Аслида ҳам “Хамса” “Бешлик” дега-
нидир. Улар қуйидагилар: “Махзани 
асрор” (“Сирлар хазинаси”), “Хусрав 
ва Ширин”, “Лайли ва Мажнун”, “Ҳафт 
пайкар” (“Етти гўзал”) ва “Искандар-
нома”.

Энг асосийси, улуғ шоирнинг “Хам-
са”си кейинги ижод аҳлининг ҳам 
“Хамса” ёзишларига туртки бўлган. 
Албатта, “Хамса” узоқ асрлардан бери 
халқлар ўртасида эзгулик, хайр ва 
чин инсонийлик ғояларини тарғиб ва  
ташвиқ этувчи асар сифатида катта 
ўрин эгаллаб келади.

Азиз Қаюмов “Икки оғиз сўз” деб 
бош лаган муқаддимасида ушбу асарни 
ёзишда фойдаланилган манбаларни 
бирма-бир кўрсатиб ўтади. Илм англа-
нади. Бунинг учун мутафаккирларнинг 
асарларини чуқур ўрганиш, машаққат-
лар эвазига хулосалар чиқариш талаб 
этилади. 

Шу ўринда академик олимнинг 
бадиий маҳорати, асарни жонлан-
тирадиган лирик чекинишларига 
ҳам баҳо бериб ўтсак. Низомий Ган-
жавийнинг ҳаёти ва ижодий фао-
лиятига изоҳ бергандан сўнг олим 
лирик чекиниш қилади. Хотира деб 
номланган бу бўлимда 1948 йилда 
Тошкентда Низомийнинг туғилга-
нига 800 йил тўлиши кенг нишон-
ланганлиги ёдга олинади.

“Мен — Азиз Қаюмов у вақтда Тош-
кентдаги Ўрта Осиё давлат универ-
ситетининг Шарқшунослик факуль-
тетида ўқир эдим. Доим адабиётга 
оид тадбирда иштирок этардим. 
Шунинг учун буюк Озарбайжон 
шоири Низомий Ганжавийга бағи-
шланган тадбирларда бўлганман”, 
деб сўз бошлайди олим. Шундан сўнг 
бўлиб ўтган тадбирлар, уларда маъ-
руза қилган олимлар ҳақида хотира-
лар келтирилади. Бу лирик чекиниш 
асрлар ўтса ҳам буюк мутафаккир шо-

ирнинг аждодлари томонидан  эъти-
роф билан эъзоз қилинаётганига ишо-
радир. 

“Низомий Ганжавий бир умр халқ 
орасида яшади ва ижод қилди. У ҳеч 
қачон сарой шоири бўлган эмас. Аммо 
у ўз асарларида халқ ҳаётининг кўр-
кам ва фаровон бўлмоғи, ўлканинг 
ободлиги, жамият ҳаётида адлнинг 
ҳукмрон бўлмоғига қаратилган фой-
дали йўл-йўриқлар, доно фикрлар 
изҳор этди. Шунинг учун ҳам халқ 
уни севади, унинг нурли сиймосини 
ҳамиша иззат-ҳурмат қилади, ар-
доқлайди”, дейди олим. 

Низомий Ганжавийнинг “Хамса”си-
даги биринчи асар “Махзани асрор”-
дир. “Махзан” — хазина, Асрор — 
сирнинг кўплиги, яъни “Сирлар ичра 
сирлар” дегани. “Сирлар хазинаси” 
одатдаги достонларга ўхшамайди. Бу 
асар муқаддима ҳамда йигирма мақо-
латдан ташкил топган. Бу мақолат-
ларда комил инсонга хос сифат ва 
фазилатлар тўғрисида сўз боради. Бу 
жиҳатдан у фалсафий-таълимий тар-
биявий мазмундаги шеърий асардир.

Азиз Қаюмов “Сирлар хазинаси”даги 
йигирмата мақолатда келтирилган ҳи-
коятларни жуда тушунарли ва содда 
ифодалар билан ўқувчига тақдим қи-
лади. Бу ҳикоятларнинг мазмун ва 

моҳияти ҳақиқатан жуда ибратли, қи-
зиқарли. Унда Низомий зулмни қора-
лайди, адолатни улуғлайди, ҳукмрон-
ларга адл билан иш тутмоқни уқти-
ради. Шу жиҳатдан, иккинчи ва 
тўртинчи мақолатларда баён этилган 
воқеалар, айниқса, диққатга сазовор-
дир.

“Нўширавон шоҳ ўз вазири би-
лан овга чиққан эдилар. Йўл бўйида 
икки бойқуш суҳбатлашарди. Бойқуш-
лар бир-бирига қуда бўлишмоқчи эди. 
Бири иккинчисидан сўради: “Айт-чи, 
сен менга қанча хароб уй берасан?” 
У жавоб берди: “Агар шу подшоҳимиз 
ҳукмрон бўлиб турса, бемалол сенга 
юз минг хароба уй бераман”.

Вазир Нўширавонга бойқушлар-
нинг гапларини етказади. Подшоҳ 
бу суҳбат мавзуидан огоҳ бўлгач, ўз 
қилмишларидан пушаймон ейди. 
Ва мамлакатида адолат ўрнатиб, 
мулк ни обод қилмоққа киришади. 
Шундан кейин у Нўширавони одил бў-
либ, элга танилади.

Ушбу ривоятни ўқиб, бу мавзу ин-
соният тарихида ҳали-ҳанузгача жуда 
долзарб эканлигини кўрамиз. 

Олим томонидан шу йўсинда дос-
тоннинг барча мақолатлари, ҳикоят-
лари қисқа ва лўнда талқин этилади. 
Шундан сўнг “Хамса”нинг бошқа дос-
тонлари ҳам шарҳланади. 

Бу қисқа маълумотларни батаф-
сил баён қилмоқ имкони йўқ. Шун-
дай бўлса-да,  асарнинг тўртинчи до-
стони “Ҳафт пайкар” ҳақида қисқача 
тўхталсак. Бу бўлимда академик олим 
“Ҳафт пайкар”нинг бир неча таржима-
лари ҳақида тўхталади. Жумладан,  XIX 
аср буюк ўзбек шоири Муҳаммад Ризо 
Огаҳий томонидан Низомий “Ҳафт пай-
кар” достонининг ўзбекча насрий тар-
жимаси, шунингдек, 2016 йил нашр 
этилган Низомий “Хамса”сининг ўзбек 
тилига назмий таржимаси муқояса қи-
линади. 

Машҳур шарқшунос олим Евгений 
Эдуардович Бертельснинг фикрига 
кўра, улкан асарларнинг насрий тар-
жималари кўпроқ фойда келтиражак.       
Е.Э.Бертельс ёзади: “Шеърий таржи-
маларнинг зарурлигини эътироф эт-
моқ керак. Улар агар муваффақиятли 
чиққудек бўлсалар, улкан бадиий 
асарларга айланадилар. Аммо мен 
ҳисоблайманки, улар билан бир қа-
торда бадиий насрда қилинган тар-
жималарни ҳам нашр этмоқ керак. 
Улар асл нусхани китобхонга етказа-
дилар. Бу таржималар Низомийнинг 
маҳоратини очиб берувчи изоҳлар би-
лан таъминланмоғи ҳам лозим. Ана 
шундай насрий таржималар адаби-
ётшунос мутахассисларга, қардош 
соҳаларда ишловчиларга жуда катта 
фойда етказадилар”. 

Низомий Ганжавийнинг “Ҳафт пай-
кар” (“Етти гўзал”) достонининг Огаҳий 
томонидан форс тилидан ўзбек тилига 
қилинган эркин таржимаси XIX  аср ўз-
бек адабиётида улкан воқеа бўлди.

Огаҳий бу достоннинг мазмунини 
ўзбек китобхонига енгил, тушунарли 
тарзда етказган. Шу мақсадда Огаҳий 
матн бўйича айрим қисқартиришлар, 

ўзгартиришлар, соддалаштиришларга 
йўл қўйган. Асосий мақсад достон маз-
мунини китобхон ёки тингловчига етка-
зиш бўлганидан моҳир адиб шу йўл-
дан борган. 

Огаҳий тажрибаси ҳар томонлама 
ўрганишга муносибдир. Чунки, Огаҳий 
шарқ мумтоз адабиётининг йирик ва 
гўзал намуналаридан бўлмиш “Ҳафт 
пайкар”ни амалда ўзбек тилида қайта 
яратган. Уни кўпчиликка манзур бўла-
диган шаклга солади.

Азиз Қаюмов ҳар иккала таржима-
нинг аҳамияти ҳақида фикр юритади. 
Огаҳийнинг насрий баёни халққа мўл-
жаллангани, халқ уни ўқиб асар маз-
муни билан танишиши мумкинлиги 
жиҳатидан катта аҳамият касб этади. 

“Шунингдек, Низомий Ганжавийнинг 
“Хамса” достонлар мажмуасининг асл 
матндан ҳозирги ўзбек тилига назм 
билан таржима қилиниши ҳам жуда 
катта воқеадир. Таржимада асл матн 
деярли аниқ, вазни, қофия теранлиги 
таъминланган ҳолда ёритилган”, деб 
хулоса қилади олим. 

Академик олимнинг “Низомий “Хам-
са”си талқини” китобхонга асар ҳақида 
тўлиқ маълумотларни беради. Шу-
нингдек, илмий нуқтаи назардан чиқа-
рилган хулосалар билан бирга ба-
диий талқин масаласи муштараклик 
касб этиши жуда аҳамиятлидир. Дос-
тонларнинг мазмуни унинг ибратли 
жиҳатларини ёритиш билан бирга 
талқин этилади. Насрий баённинг 
халқчиллиги билан асл матннинг те-
ран назмий ифодаси бирдек аҳамият 
касб этади. Олим бу изланишларнинг 
давом этишига, янги таржималар асо-
сида тадқиқотлар амалга ошишига 
умид боғлайди.

“Низомий “Хамса”си талқини” асари 
муҳтарам олимнинг туғилганига 95 йил 
тўлиши муносабати билан илк бор чоп 
этилмоқда.  Улуғ устоз, академик Азиз 
Қаюмовнинг руҳлари шод бўлсин.

Маъмура РАШИДОВА, 
филология фанлари 

номзоди.

АЗИЗ ҚАЮМОВ “СИРЛАР АЗИЗ ҚАЮМОВ “СИРЛАР 
ХАЗИНАСИ”ДАГИ ЙИГИРМАТА ХАЗИНАСИ”ДАГИ ЙИГИРМАТА 
МАҚОЛАТДА КЕЛТИРИЛГАН ҲИ-МАҚОЛАТДА КЕЛТИРИЛГАН ҲИ-
КОЯТЛАРНИ ЖУДА ТУШУНАРЛИ КОЯТЛАРНИ ЖУДА ТУШУНАРЛИ 
ВА СОДДА ИФОДАЛАР БИЛАН ВА СОДДА ИФОДАЛАР БИЛАН 
ЎҚУВЧИГА ТАҚДИМ ҚИЛАДИ. ЎҚУВЧИГА ТАҚДИМ ҚИЛАДИ. 
БУ ҲИКОЯТЛАРНИНГ МАЗ-БУ ҲИКОЯТЛАРНИНГ МАЗ-
МУН ВА МОҲИЯТИ ҲАҚИҚАТАН МУН ВА МОҲИЯТИ ҲАҚИҚАТАН 
ЖУДА ИБРАТЛИ, ҚИЗИҚАРЛИ. ЖУДА ИБРАТЛИ, ҚИЗИҚАРЛИ. 
УНДА НИЗОМИЙ ЗУЛМНИ ҚОРА-УНДА НИЗОМИЙ ЗУЛМНИ ҚОРА-
ЛАЙДИ, АДОЛАТНИ УЛУҒЛАЙДИ, ЛАЙДИ, АДОЛАТНИ УЛУҒЛАЙДИ, 
ҲУКМРОНЛАРГА АДЛ БИЛАН ҲУКМРОНЛАРГА АДЛ БИЛАН 
ИШ ТУТМОҚНИ УҚТИРАДИ. ШУ ИШ ТУТМОҚНИ УҚТИРАДИ. ШУ 
ЖИҲАТДАН, ИККИНЧИ ВА ТЎР-ЖИҲАТДАН, ИККИНЧИ ВА ТЎР-
ТИНЧИ МАҚОЛАТЛАРДА БАЁН ТИНЧИ МАҚОЛАТЛАРДА БАЁН 
ЭТИЛГАН ВОҚЕАЛАР, АЙНИҚСА, ЭТИЛГАН ВОҚЕАЛАР, АЙНИҚСА, 
ДИҚҚАТГА САЗОВОРДИР.ДИҚҚАТГА САЗОВОРДИР.

ГУЛҒУНЧА
        Айбинг  онанг  сени  чиройли  туққан . 
                                         Муҳаммад  Юсуф

Қайдан  учрадингиз ,  қайдан  азизам ,
Куйиб  кул  бўлдимку  оташингизда ;
Умидим  олисда . . .  пирпиради  шам , 
Ёқишни  биласиз  шу  ёшингизда . 

Ғунчадай  лабингиз  жон  олғич  бунча?! 
Пушти  атиргулдай  ёноқларингиз ;
Сиз  малак  сувратли  ойдек  гулғунча , 
Ҳали  ўпилмаган  дудоқларингиз . 

Севаман ,  севаман  — мен  ўзингизни , 
Юрганим  юргандир  кўксимни  тилиб ;
Ҳеч  кимга  ўхшатмай  қош -кўзингизни , 
Сизни  фалак  туққан  чиройли  қилиб . 

Сиз  эрур  англадим ,  умрим  юлдузи , 
Сиз  билан  хуш  кўрдим  адабиётни ;
Муҳаббат  не  ўзи ,  севги  не  ўзи?! 
Тушуниб  етмадим  сизсиз  ҳаётни?! 

Доғи  ҳижронида  кўмдилар  ғамлар , 
Висолингиз  ширин  орзумиди  о?! 
Сизни  бир  кўрдиму  гулдек  санамлар , 
Қизиқтирмай  қўйди  мени  мутлақо ! 

Сиз  ўша  танҳосиз ,  ҳуснда  якто , 
Мен  ўша  шоирман ,  севгиси  соҳир ! 
Чидолмай  ўламан  ҳажрингизда  ё , 
Васлингизга  ёки  етаман  охир . . . 

М е н  ш е ъ р и я т д а н 
к е т г а н м а н 

Дунё  ўзгардими  ё  мен  ўзгардим , 
Нима  ўтган  бўлса ,  ўтди  ўзимдан ;
Кеча  мен  қизларга  шеърлар  ёзардим , 
Гўзаллар  қолмасди  мени  изимдан . 
Энди  ўз  бошимга  ўзим  етганман ,
Мен  шеъриятдан  кетганман !

Кеча  сирлашардим  юлдузлар  билан , 
Маҳлиё  бўлганча  ойнинг  аксига ; 
Энди  тақдиримга  буткул  бердим  тан , 
Етолмай  бир  қаро  қошнинг  васлига .
Менга  нима  бўлган ,  ўзи  нетганман?!
Мен  шеъриятдан  кетганман ! 

Энди  поэзия  олтин  боғлари ,
Мен  учун  ҳам  етиб  бўлмас  бир  армон .
Умримнинг  кечаги  гўзал  чоғлари , 
Сизга  етишишга  мен  энди  зорман . 
Ёшликни  шу  тахлит  абгор  этганман ,
Мен  шеъриятдан  кетганман ! 

Изтироб  на  учун ,  афсус  на  учун ,
Ўтган  у  кунларни  эсламоқ  нега?! 
Биллур  идиш  синса  бўлмагай  бутун ,
Кўнгил  синса  ахир  топилмас  чега . 
Хотирлар — мен сизни беҳуд титганман, 
Мен  шеъриятдан  кетганман ! 

Зеро ,  англар  эдим ,  мен  ҳам  ҳаётни , 
Лек  кетдим  алвидо ,  хайр ,  хуш  қолинг ;
Томорқа  қилганлар  адабиётни , 
Фақат  ўзингизни  сал  босиб  олинг . 
Мен сизга нафрат-ла шеърим битганман,
Мен  шеъриятдан  кетганман ! 

Кафед ра
Бир  замонлар  улуғ  университетда ,
Карьера  қилгандим  мен  ҳам  бир  сидра ;
Менинг  хаёлимда  фалсафий  битта , 
Илмий  муассаса  эди  кафедра . 
Назария ,  баҳслар ,  профессорлар , 
Дурдона  илмлар  фанда  бебадал ;
Валийлар ,  кашшофлар  ва  иқтидорлар , 
Шу  чошгоҳ  уммонда  тўқнашар  ҳар  гал .
Азал  шундай  бўлган  бепоён  илм ,
Ойдинларни  йиққан  ҳар  дам  кафедра . 
Аммо  кўрганимда  оғриди  дилим ,
Унута  олмадим  бу  ҳисни  сира .
Мен  кўрдим ,  учига  чиққан  не  восвос , 
Давр  маддоҳлари  — карнайсозларни ;
Мен  кўрдим ,  умрини  фанларга  эмас , 

Манфаатга берган лўттибозларни. 
Мен кўрдим,  қалбида зарра йўқ учқун, 
Аммо фан бошида турган “босс” ларни;
Мен кўрдим, амалга ҳаккалаш учун, 
Илмни нарвон деб билган касларни. 
Ҳар ҳолда кўрдим мен, шундай ётганин, 
Кафедрада илм мен келган вақтда;
Аёллар нечтадан компот ёпганин, 
Гаплашарди яна салатлар ҳақда. 
Қизиқ эмас эди улар учун фан, 
Қизиқ тўю ҳашам, маишатлари;
Ортиқ қололмасдим кафедрада ман, 
Илмнинг шу бўлса кечдим шартлари. 
Бас, ортиқ қолмадим университетда, 
Карьера қилдим-да билмай бир сидра;
Менинг хаёлимда фалсафий битта, 
Илмий муассаса эди кафедра... 

Ё м ғ и р л а р
Бу ёмғирлар нени эслатди сенга?!
Йиғладинг хонангда нега қоракўз?!
Афсус вақт бермадинг сен ортиқ менга,
Чўкди юрагингда айсбергдек муз.

Бу ёмғирлар нени эслатди сенга?!
Дунёнинг беаёв ғаладонида;
Ортиқ жой қолмади минг афсус менга,
Бағритош аёлнинг хонадонида.

Бу ёмғирлар нени эслатди сенга?!
Хазонрезги каби тўкилдинг баргдек;
Ҳеч бўлмаса битта имкон бер менга?..
Худди аввалгидек – сенга керакдек.

Бу ёмғирлар нени эслатди сенга?!
Шалаббо бўлдим мен  эшигингни оч.
Сендан ўзга ҳеч ким керакмас менга,
Ёмғирда ивидим роса қорасоч.

Бу ёмғирлар нени эслатди сенга?!
Мен улар сирини еча олмайман;
Юзма-юз ўтириб тушунтир менга,
Нега мен сендан ҳеч кеча олмайман?!

Б ў р и
Бўриларни  отдилар  бир -бир , 
Солмасин  деб  қўйларга  қирон ; 
Ғарб  шамоли  эсганда  ғир -ғир , 
Энди  бўри  қолмади  бирон . 
Чўпонларнинг  юзларида  бот , 
Хотиржамлик  бўлди  ифода . 
Бу  ўлкада  бўри  йўқ  ҳайҳот , 
Кўпайгандан  кўпайди  пода .
Ҳар  баҳорнинг  бошида  турғун ,
 Эн  олинар ,  бичилади  зил ; 
Минг  йилларки  подалар  учун 
Ўзгармайди  шудир  таомил . 
Мен  бўриман ,  бўриларга  ёт , 
Чўпон -чўлиқ ,  отару -қўра ; 
Ёлғизликда  ҳаёт  берар  тот , 
Пода  бўлиб  яшашдан  кўра . 
Ўлган  афзал  қиру -қиёда , 
Тоғу -тошда  бўридай  яйраб ; 
Яшагандан  кўра  дунёга , 
Чўпонларнинг  раъйига  қараб .

Муаллиф ҳақида:  
Шерзод Комил Халил — 1982 йил Китоб ту-

манидаги Искана қўрғонида туғилган. 
ЎзМУ фалсафа факультетининг 1999-2003 

йилларда бакалавр, 
2003-2005 йилларда

магистратура босқичларида ўқиган. 
2005-2007 йилларда Тошкентдаги  

Олий Адабиёт курсини тамомлаган. 
2009-2011 йилларда ЎзМУнинг фалсафа 

факультети аспирантурасида таҳсил олган. 
2016 йилда АҚШда “I left poetry” (“Мен шеъ-

риятдан кетганман”) 
шеърлар тўплами чоп этилган. 

Шерзод Комил ХАЛИЛ 

Пушти Пушти 
атиргулдай атиргулдай 
ёнокларингизёнокларингиз,,

Биби Робия САИДОВА

 Ҳўл сочларини елкаси оша 
ташлаб, кўзгуга солди. Ювиб чиққа-
нидан сўнг одатдагидек бирмунча 
ўсгандек туюлди. Қайта-қайта 
арт са-да, сочидан кўз ёшларидек 
оқаётган томчилар қўлига тушиб 
ғашини келтирди. Уй вазифасини 
бажаришга шайланаётган  сингли-
сининг олдига борди-да, сочини бир 
ўрим қилиб ўриб қўйишини буюрди. 
Сингил энди уйғонаётган ишти-
ёқини бузгани учун ош устига ку-
тилмаганда меҳмон келгандай но-
хушланиб, тароқни эринибгина қў-
лига олди-да тарай бошлади.

ФАРИШТАМ ФАРИШТАМ 
БОРБОР

– Чиройли қилиб ўр! Менга қара, агар 
ўтган сафаргидай айрим жойлари ғур-
рага ўхшаб шишиб қолса, анови кўйла-
гимни кийишга бошқа бермайман!

– Вой-вў, яхшиям битта кўйлак 
экан-эй. Сизга ким айтди, уйқусираб тур-
ганимда ўрдиринг деб. Ўзингизда айб. 

Сингил юзига сергаклик югургандай 
бўлди-да, опасининг сочи билан боя-
гидан бошқача “муомала” қила бош-
лади. Сочни текислаб, тенг уч қисмга 
ажратди. Қўллари орасига олган соч-
ларни қитиғлай-қитиғлай ўришни бош-
лар экан, тўсатдан бармоқлари ҳара-
кати сустлашди. Ихтиёридаги бошнинг 
энса қисмидаги сочларини бир муддат 
пайпаслади-да, опасига кулимсира-
ганча:

– Опа, йўғе, энди опоқи десамми, қи-
зиқ, мана бу соч толангиз ярмигача оқа-
рибди, олдинлари кўзим тушмаган экан, 
– деди.

Опа кутилмаганда тарсаки еган 
одамдай ўрнидан сапчиб кетди:

– Нималар деяпсан? Яна уйқусира-
япсанми, дейман, – йиғи опанинг бўғ-
зига қараб югурди. – Яхшилаб, қара, де-
ворнинг оқ-поқи тегиб кетгандир. Қоқиб 
кўр-чи.

Сингил опанинг ногаҳон йиғламсира-
ганидан хавотирланиб, чап қулоқ юқори-
сидаги сочларни енгилгина уриб кўрди:

– Опа, кетмаяпти... Лекин арзимаган 
нарса-ку, нега сиқиласиз? Ҳа-я, топдим, 
балки бўёқдир. Ўқишдан қайтаётганин-
гизда бирор жойда янги бўялган девор-
нинг оҳаги тегиб кетган бўлиши мумкин.

Кўзларидан беихтиёр ёш доначалари 
думалаб тушаётган опа энди синг лисига 
ўшқирди:

– Тентак, мен сенга деворларга суя-
ниб юрадиган алкашмидим?! Бундан 
ташқари девордаги ўша оҳак  қулоғим-
нинг тепасидаги сочларим орасидан ай-
нан мана шу толанинг ярмига тегиб ке-
тадими?! Менга қара-чи, – опа талва-
сага тушган кўйи давом этди. – Йўқ, 
алдаяпсан. Яна ҳазиллашяпсан мен 
билан. Қани тезда қўлимга ўша толани 
тутқаз-чи, бўл тез!

Сингил опанинг бу важоҳатидан саро-
симага тушганди. Бироз шошиб қолди-да, 
унга тескари бўлиб ўтирганча чўзилаёт-
ган қўлга “айбдор”ни ушлатди. Опа бар-
моқлари орасидаги  “айбдор”ни сиқувга 
олди-ю кўзгуга қараб югурди. Синглиси-
нинг ҳазиллашиб турадиган одати шу 
сафар ҳам такрорланганига бутун ву-
жуди билан ишонишга уринарди. Кўзини 
у ёққа, бошини бу ёққа қийшайтирганча 
асов нигоҳини бир нуқтага жамлади. 
Шуурида илиниб турган  ана шу ёлғиз-
гина илинжи боя сочлари учидаги том-
чиларга ўхшаб ерга тушди-ю чил-парчин 
бўлди. Турган жойига аста чўккалади-да, 
ҳўнграганча йиғлаб юборди. Унинг наза-
рида гўё бироздан сўнг барча сочлари 
оқариб кетади-ю, оғзида  қолган бир-
икки тишларини кўрсатиб иржайганча 
ғижимланган қоғоздек юзларида ажин 
тармоқлаб кетган кексалик  қўлидан 
судраб олиб кетадигандек туюларди. 
У шу ёшга кириб сочи  куни келиб оқа-
риши мумкинлиги ҳақида ўйлашга ул-
гурмаганди ҳам. Ёшлик бунга йўл қўй-
масди.

Йиғи овозига аввалига синглиси, сўнг 
ошхонадан онаси югуриб келди.

– Эҳ, шу ёшга кириб ҳам ҳеч босил-
мадиларинг-да. Ҳар доимгидай айти-
шиб қолдиларингми? Опангга яна нима 
дединг? Қани, қизим, опангдан тезда ке-
чирим сўра-чи! Кап-катта қизсан, бўлди 
йиғингни тўхтат! Ҳар гапни кўнглингга 
олаверсанг қандай яшайсан бу ҳаётда?

Онанинг жон куйдириб айтаётган бу 
овутишлари учқунни аланга олдириш 
учун қилинган “пуф-пуф”лашдай бўлди.  
Сабаби, опа ана шу оқариш эвазига 
синг лиси билан минг маротаба ури-
шиб, минг маротаба кечирим сўрашга 
тайёр эканлигини хаёлига келтирди-ю 
йиғиси авжига минди. Она бу олдин-
гиларига ўхшамаган ҳолат эканлигини 
дарров пайқади-да бошқа гапирмади. 
Сўнг кичкина қизига савол аломати би-
лан юзланди.

– Ҳалиги... арзимаган нарса. Боя соч-
ларини ўрмоқчи бўлаётганимда бир тола 
сочларининг ярмигина оқарган экан. 
Шунга аза очиб ўтирибдилар. Ахир, опа, 
сиздан ҳам ёш-ёш қизларда, ўғил бо-
лаларда, масалан, менинг курсдошла-
римнинг айримларида ҳам оқарган бир 
неч та толалари кўриниб ётади. Парво-
ларига келтиришмайди-ку?

Бу гап “Атиги ярим толага шунчами, 
ҳали буниси ҳолва бўлади” дегандек ту-
юлди-ю хўрлиги  келиб ўксиниб-ўксиниб 
йиғлашда давом этди.  Она оҳангига ха-
вотир сингган ним табассум билан:

– Қани кўрсат-чи уни! – деди. Сингил 
кутиб тургандай тиззалари орасида ҳам 

бўлиб олганча йиғлаётган бошга яқин-
лашди ва соч толаларини оҳиста пай-
паслаб, гўё она ҳакаму, у гувоҳ бўлиб, 
“айбдор”ни кўрсатди. Она кулгуси шо-
да-шода бўлиб гиламга тўкилди.

– Ҳали ҳам болалигинг қолмаган, қи-
зим-эй! Шу оқарган ярим толанг учун 
шунча   йиғлаяпсанми? Яхши, йиғлайвер, 
ана шу яримтани бутун қилиб қўя қола-
сан.

Йиғи босими аста-секин пасая бош-
лади ва ўрнини ҳиққиллашга бўшатиб 
берди.  Она майин оҳангда давом этди:

– Қизим, бундан кейин арзимаган ҳар 
нарсага куйинаверма. Худо умрни ин-
сонга бу учун бермайди. Гоҳ ўқишингда 
баҳо учун, гоҳ дугоналарингни айтган ай-
рим гаплари учун сиқилганинг сиқилган.  
Сенга бир пайтлар айтиб берган  “Сулай-
мон узуги” ҳақидаги ривоятни ёдингдан 
чиқарма.

Сулаймоннинг узугига ёзилган сўзлар 
ҳозир унга тасалли беролмас эди. Опа 
ичини каламушдай кемиришга тайёр тур-
ган  пушаймонларга берди-да, алами ке-
либ яна йиғини бошламоқчи бўлди. Она 
буни дарров пайқади: 

– Лекин сенга яна бир гап айтай, со-
чингдаги бу тола бошқа нарсадан дарак. 
Бу ҳаммада ҳам бўлавермайдиган хоси-
ятли белги, қизим. Айтишларича, ёшли-

гида  кимнинг сочида сеникидай оқарган 
тола бўлса, бу ўша инсоннинг хос фа-
риштаси ҳисобланар экан. – Йиғи бу са-
фар орқасига қайтиб кетди. – Аксинча,  
сен хурсанд бўлишинг керак. Қани, бўлди, 
бошингни кўтар, соддагинам-эй!

Кафтида олов тутган одамдай қайноқ 
меҳр бармоқларигача уфуриб турган она 
букилган тиззалар орасига беркиниб ол-
ган бошни кўтариб, бағрига босди. Сингил 
боши ҳам бундан бенасиб бўлмади. Она 
бағридаги ҳар икки пешонадан меҳр би-
лан ўпди:

– Қани, бўлди, тура қолинглар. Ҳали 
ўқилмаган қанча китоблар жавонда сиз-
ларни кутиб ётибди. 

Опа бошидаги оқ тола фаришта экан-
лигини ўйларкан, юрагида тўлиб қол-
ган тошлар бирин-кетин  тўкилиб туш-
гандай енгил тортди. Сўнг бир умр су-
яшга тайёр турган елкалардан бошини 
кўтарар экан, нигоҳи онасининг оқарган 
сочлари билан тўқнашди. Гўё кимдир 
муздай сувни  устидан қуйиб юборди. 
Бу сувнинг заҳи юраккача бориб етди. 
Унинг нигоҳи қайтиб чиқишни хаёлига 
ҳам келтирмай онасининг сочлари ора-
сида қолди. Карахтлик опани бир муд-
дат оғушига ўради. Бу фурсатда она 
овқатдан хабар олгани ошхонага йўл 
олди. Сингил ҳам қолиб кетаётган дар-
сларига қараб югурди. 

Опа ўтирган  жойида узоқ ўйлади. Уни 
бу ҳолга энди ўзининг эмас, балки онаси-
нинг бошидаги “фаришталар” солганди. 
У ўзини бу “фаришталар”га илк бора дуч 
келгандек ҳис қиларди. Кўзларини шунча 
вақтдан бери шамғалат қилиб келаётган 
кунлардан, ойлардан, йиллардан аччиғи 
чиқди. Уларга алданиб шамғалат бўлган 
кўзидан, ўзидан ғазабланди: “Наҳотки, 
ҳозирга қадар заррача пайқамаган бўл-
сам. Наҳотки... Мен... мен эса шу бор йўғи 
ярим толагина сочим оқарганига дунё-
нинг дийдиёсини қилдим, ҳаётдаги барча 
фожиалар йиғилиб бошимга келгандек 
ҳис қилдим ўзимни. Аммо онам... онажо-
ним...” Кўзларидан дув-дув тўкилаётган 
ёшларини енглари билан арта-арта қиз 
энди онасини бағрига қаттиқ босиш иста-
гида ошхона томонга шошилди. Яқинла-
шар экан, жуда оҳиста тарзда шивирлаш 
қулоғига чалинди. Қадамларини секин-
латди-да, нигоҳини ичкарига йўллади. Қа-
раса, она ерга ўтирган кўйи қиблага юзла-
ниб қўлларини бошига қадар кўтарганча 
Худога ёлвориб нималарнидир пичирла-
ётган экан.

“НАҲОТКИ, ҲОЗИРГА ҚАДАР “НАҲОТКИ, ҲОЗИРГА ҚАДАР 
ЗАРРАЧА ПАЙҚАМАГАН БЎЛСАМ. 
НАҲОТКИ... МЕН... МЕН ЭСА ШУ НАҲОТКИ... МЕН... МЕН ЭСА ШУ 
БОР ЙЎҒИ ЯРИМ ТОЛАГИНА СОЧИМ 
ОҚАРГАНИГА ДУНЁНИНГ ДИЙДИЁ-ОҚАРГАНИГА ДУНЁНИНГ ДИЙДИЁ-
СИНИ ҚИЛДИМ, ҲАЁТДАГИ БАРЧА СИНИ ҚИЛДИМ, ҲАЁТДАГИ БАРЧА 
ФОЖИАЛАР ЙИҒИЛИБ БОШИМГА ФОЖИАЛАР ЙИҒИЛИБ БОШИМГА 
КЕЛГАНДЕК ҲИС ҚИЛДИМ ЎЗИМНИ. КЕЛГАНДЕК ҲИС ҚИЛДИМ ЎЗИМНИ. 
АММО ОНАМ... ОНАЖОНИМ...” КЎЗ-АММО ОНАМ... ОНАЖОНИМ...” КЎЗ-
ЛАРИДАН ДУВ-ДУВ ТЎКИЛАЁТ-ЛАРИДАН ДУВ-ДУВ ТЎКИЛАЁТ-
ГАН ЁШЛАРИНИ ЕНГЛАРИ БИЛАН ГАН ЁШЛАРИНИ ЕНГЛАРИ БИЛАН 
АРТА-АРТА  ҚИЗ ЭНДИ ОНАСИНИ АРТА-АРТА  ҚИЗ ЭНДИ ОНАСИНИ 
БАҒРИГА ҚАТТИҚ БОСИШ ИСТАГИДА БАҒРИГА ҚАТТИҚ БОСИШ ИСТАГИДА 
ОШХОНА ТОМОНГА ШОШИЛДИ. ОШХОНА ТОМОНГА ШОШИЛДИ. 
ЯҚИНЛАШАР ЭКАН, ЖУДА ОҲИСТА ЯҚИНЛАШАР ЭКАН, ЖУДА ОҲИСТА 
ТАРЗДА ШИВИРЛАШ ҚУЛОҒИГА ЧА-ТАРЗДА ШИВИРЛАШ ҚУЛОҒИГА ЧА-
ЛИНДИ. ҚАДАМЛАРИНИ СЕКИНЛАТ-ЛИНДИ. ҚАДАМЛАРИНИ СЕКИНЛАТ-
ДИ-ДА, НИГОҲИНИ ИЧКАРИГА ЙЎЛ-ДИ-ДА, НИГОҲИНИ ИЧКАРИГА ЙЎЛ-
ЛАДИ. ҚАРАСА, ОНА ЕРГА ЎТИРГАН ЛАДИ. ҚАРАСА, ОНА ЕРГА ЎТИРГАН 
КЎЙИ ҚИБЛАГА ЮЗЛАНИБ ҚЎЛЛА-КЎЙИ ҚИБЛАГА ЮЗЛАНИБ ҚЎЛЛА-
РИНИ БОШИГА ҚАДАР КЎТАРГАНЧА РИНИ БОШИГА ҚАДАР КЎТАРГАНЧА 
ХУДОГА ЁЛВОРИБ НИМАЛАРНИДИР ХУДОГА ЁЛВОРИБ НИМАЛАРНИДИР 
ПИЧИРЛАЁТГАН ЭКАН.ПИЧИРЛАЁТГАН ЭКАН.

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

ÀËËÎ¥ ÍÅÚÌÀÒÈÀËËÎ¥ ÍÅÚÌÀÒÈ
Эૠૢૐૐ ૐ қૐ, ૐ ҳૐૢ , 
૨ૣૐ ૐ૯ૢ ҳૐ ૐ! Бૣ ૐ  
૨ૐૠҳૐ ૠқ૧ૐ.

Ҳусан СОДИҚОВ чизган карикатура.

— £àíà³à ãàç μà³è. 
Íå÷à éèëëàð 

á´ëäè 
óéèìèçäà ãàç 
  ¸íìàãàíèãà.   
Ò´ëàìàéìàí! 

—  À õ è ð  ó é è í ã è ç ã à 

ã à ç  ³ ó â ó ð è  ê è ð ã à í - ê ó .  Ì å í 

μ å ÷  í à ð ñ à í è   á è ë ì à é ì à í , 

³ à ð ç ä î ð ñ è ç ,   â à ñ ñ à ë î ì !

Майдалаб ёғаётган қор, 
изиллаган совуқ... ишга бориш 
учун Юнусободнинг 17-мав-
зесидан 67-йўналиш бўйича 
қатнайдиган автобусга  чиқиб 
орқароқдаги бўш жойга ўтир-
дим. Ўринга жойлашарканман, 
кўзим автобуснинг ҳайдовчи 
тарафдаги пештоқига ёзилган, 
ичидан чироқ билан ёритил-
ган чиройли S ҳарфига тушди. 
У жуда чиройли эди! Яхшилаб 
қарасам, давомида яна ҳарф-
лар бор, лекин нимқоронғу-
ликда уларни ўқишим қийин 
бўлди. Тикилиб кетяп ман, 
бош қа ҳеч нарса хаёлимни 
тортмайди. Ниҳоят, S га ёндош 
ҳарфларни ҳам англадим: Sabr!

Назаримда, автобус ичида 
бу ботинию зоҳири гўзал сўз 
мўъжаз қуёшча бўлиб ча-
рақлай бош лади. Тикилганим 
сайин қалбимга осойишта, 
ораста нурлар таралаётган-

ÑÀÁÐÑÀÁÐ——

дек. Ногоҳ бир новча йигит 
рўпарамда туриб қолди-ю, 
сўз тўсилиб қолди. Аста ўнг, 
чап  га оғаман — шуълалан-
ган сўзга интиламан. Ниҳоят, 
йигит ёнга сурилди — қуёшли 
сўз яна кўзимга тушди. 

Тасаввуримда бу катта ав-
тобусда кетаётганлар ҳаёт 
карвонининг рамзий бир 
йўловчиларига айланди. 
Ҳамма қандайдир ният билан 
йўлга чиққан. Уларнинг ора-
сида кимдир хотиржаму ким-
дир шошилган, ким борликдан 
кўкси баланду ким йўқчилик-
дан ташвишли, ким соғу ким 
дардманд, ким шукронадаю 
ким афсусда... Аммо уларнинг 
ҳаммасига — барчамизга, ҳар 
қандай ҳолатда, ҳар доим ях-
шилик, саодат, савоблар йў-
лини очадиган Аллоҳнинг 
марҳаматли неъматларидан 
бири — сабр керак! 

Бизга керак ва нокерак 
турли буюмлар, шифобахш-
лиги нечоғли тасдиқлангани 
номаълум дори-дармонлар, 
бир-икки ойда хорижий тилни 
ўргатиб қўйишга кафолат бе-
раётган ўқув курслари ҳақи-
даги эълонлар, майли, ўз йў-
лига. Уларга ҳамма бирдек 
эҳтиёжманд эмаслиги — та-
биий. Лекин шундай даъват, 
тарбия, насиҳат, йўл-йўриқлар 
борки, уларни туғилгандан 
умрингнинг охиригача қанча 
тингласанг, қалбингга жойла-
санг, уларга амал қилиб яша-
санг — шунча жоиз, шунча аф-
зал, шунча хайрли ва шунча-
лар оз... 

Сабр сўзини мана бу ав-
тобусда мурувватли, муҳаб-
батли, талабчан устоз каби  
кўз ўнгимизга ёзиб қўйишгани 
қандай хайрли иш бўлибди! 

Мен ўзим сабр-тоқатда 
ноқислигим сабабли кўп панд 
еганман. Лекин чиройли са-
бр-тоқат эгаси бўлишни жуда 
хоҳлайман. Ҳозир шу умид 
яна қалбимни орзиқтираркан, 
рўпарамдаги ёзув — қуёшча 

кўзларимга жимир-жимир юл-
д у зч а л а р  к а б и  с оч и л а 
б о ш л а д и .  Ун и  к ў р а в е р -
с а н г,  у н и  с е в и б  қ ол с а н г, 
қ а л б и н г  га мус таҳкам жо бў-
либ борса, сабр бизни мурув-
ватли паноҳига олса, иншаал-
лоҳ. 

Бирдан бу қувончни бўлиш-
гим келди — ён-атрофимдаги-
ларга бир-бир қараб чиқдим. 
Ёнимдаги ҳамроҳ менинг — 
ўзига етти ёт бегона аёлнинг 
бунақа ҳаяжонланиб, жил-
майиб нимадир демоқчи эка-
нидан ҳайронлиги нигоҳида 
акс этиб турарди. Ёзувга 
ишора қилдим: “Қаранг, қан-
дай чиройли, қандай ибратли, 
қандай яхши!” 

Манзилимга етиб, ҳар до-
имгидан бошқача кайфият 
билан бекатда тушдим. На-
заримда, автобус эмас, ичи 
нурга тўлган бир маъво аста 
жойидан қўзғалди. Кўзларимга 
унинг сиртига ёзилган 01 507 
DCA белгиси ҳам бош қача, 
ажойиб кўринди.

Муҳтарама УЛУҒОВА.

Ўૢૐ ૡૐ 11 ૯ૐૠૐ ૣૂ “Ў” М 
ૐૢ ૢૐ ૢૐૢ Ё૨ૐૠ  ૡૐૠૐ 
“Ў   ૡૐ૪ૐ ૢ  ҳૐૢૐ” ૢૐૐૂૢૐ, 
ૣ ૠ૧, ૧ ૣૐૠ ҳૐқૐ ૐૐૠ ૠૐ. Кૐૢૢૐ 
ૠ૬ૠૐૐૠ, ૭ૡ૮ ૨ૣૐૠ ૐ ૐҳૠૐૢ ૐૠૡૐૠ ૐ 
қૐૠૐ ૐ ҳૐૢૐ ૣ૧૧ ૣ ҳૐ ૐ ૡ .

“МЕН СЕНИ СЕВАМАН, “МЕН СЕНИ СЕВАМАН, 
ЎЗБЕКИСТОН!”ЎЗБЕКИСТОН!”

Таниқли кинорежиссёр ва сценарист Али 
Хамроевнинг “Ўзбекистонда замонавий фо-
тография ва тезкор суратга олиш”, Рос-
сия да хизмат кўрсатган артист, ўзбек томо-
шабинларига “Барон” фильми билан яхши 
танилган маҳоратли актёр Фарҳод Маҳму-
довнинг “Кино менинг ҳаётим”, Ўзбекистонда 
хизмат кўрсатган маданият ходими, маҳо-
ратли кинорежиссёр Аюб Шаҳобиддинов-
нинг “Кинода  замонавийлик ва профессио-
наллик сирлари” мавзусида режиссёрлик ва 
актёрлик санъатини ўрганиш бўйича маҳо-
рат дарслари бўлиб ўтди. Унда талабалар, 
кино санъатига қизиқувчи барча ҳаваскорлар 
иштирок этишди. “Ўзбеккино” Миллий агент-
лиги ташаббуси билан ташкил этилган маз-
кур учрашув ёш киноижодкорларда илиқ та-
ассурот қолдирди.

Шунингдек, кун давомида “Мен террорчи 
эмасман” фильми ижодкорлари билан бри-
финг ташкил этилди. Унда фильмнинг ижо-
дий жамоаси, “Ўзбеккино” Миллий агентлиги 
раҳбарияти, ёш киноижодкорлар, киношу-
нослар, режиссёрлар, соҳа вакиллари, жур-
налистлар иштирок этишди. Брифингдан ав-
вал “Фильм ҳақида фильм” номли махсус 
видеоролик намойиш этилди. Ижодий гу-
руҳ фильмнинг суратга олиш жараёнлари, 
съёмка вақтида юзага келган қийинчилик-
лар, тасвирга олиш объектлари, реквизит-
лар, ижодий жамоанинг меҳнати ҳақида ба-
тафсил гапириб беришди. Жамоа картинада 
томошабинга фильм орқали нимани тарғиб 
қилишни истаган бўлса, бунинг уддасидан 
чиққанини алоҳида таъкидлашди. Маълумот 
учун, ушбу фильмда террористик гуруҳларга 
адашиб, қўшилиб қолган, Суриядаги қўпо-

рувчилик ҳаракатларида қатнашган ва қур-
бон бўлган инсонлар ҳаёти кўрсатилади.

Фильмнинг суратга олиш ишлари аслида 
бошқа давлатларда амалга оширилиши ке-
рак бўлган, аммо пандемия сабаб террор-
чилар яшайдиган муҳитни ўзимизнинг юр-
тимизда махсус павильион қуриб, фильмда 
жангарилар ҳаётини акс эттиришга муваф-
фақ бўлишган.

“Ўзбеккино” Миллий агентлиги ҳамда 
“Ласт Медиа” МЧЖ билан ҳамкорликда су-
ратга олинган “Миллионер Жонибек” фильми 
ҳафталикнинг учинчи премьераси бўлди.

14 январда киноҳафталикнинг учинчи 
куни билан боғлиқ таассуротлар совиб ул-
гурмай тўртинчи кун тадбирлари ҳам бош-
лаб юборилди. Дастлаб, “Кино – тарбия-
нинг замини” мавзусидаги давра суҳбати 
бўлиб ўтди. Давра суҳбатида кино таъли-
мини янада ривожлантириш, умумтаълим 
мактабларига профессионал киноижод-
корлар номини бериш, Тошкент шаҳрида 
кино санъатига ихтисослашган замона-
вий мактаб қуриш ва фаолиятини йўлга 
қўйиш бўйича долзарб масалалар муҳо-
кама қилинди.

Тадбирлар давомида ёш кинорежис-
сёр Шоҳрух Расуловнинг “Адиблар хиёбо-
ни”да ҳайкаллари ўрнатилган атоқли ижод-
корлар ҳақидаги “Халқ юраги” номли ҳуж-
жатли фильми намойиши ва муҳокамаси 

ҳам бўлди. Мамлакатимиз раҳбари Шавкат 
Мирзиёев ташаббуси билан ишлаб чиқари-
лаётган ушбу кўп қисмли фильм  Адиблар хиё-
бонида ҳайкаллари ўрнатилган ҳар бир шоир 
ва ёзувчи ҳаёти ва ижодига бағишланади.

Ватан ҳимоячилари куни муносабати би-
лан соҳа вакиллари учун махсус юқорида 
айт ганимиз “Мен террорчи эмасман” бадиий 
фильми намойиш этилди.

“Ўзбек миллий кино санъати ҳафтали-
ги”нинг бешинчи куни “Ўзбеккино” Мил-
лий агентлиги буюртмасига биноан “Ёшлар 
ижодий-тажриба студияси” ДУК томонидан 
суратга олинган қисқа метражли фильм-
лар намойиши бўлиб ўтди. Куннинг иккинчи 
қисмида ўтказилган ушбу “Дебют” Ёш кине-
матографлар фестивалида тақдим этилган 
қисқа метражли фильмларнинг 9 таси “Ме-
нинг дунём”, яна 9 таси “Мен сени севаман, 
Ўзбекистон!” мавзуларида бўлди. Кун яку-
нида ўзбек шоу-бизнесининг таниқли вакил-
лари иштирокида шоу-концерт ташкил эти-
либ, “Дебют” фестивалининг “Энг яхши қисқа 
метражли фильм”, “Энг яхши режиссёр”,  
“Энг яхши оператор”, “Энг яхши рассом”, 
“Энг яхши сценарий муаллифи” номинация-
лари бўйича ғолиблари эълон қилинди. “Энг 
яхши қисқа метражли фильм” номинаци-
яси бўйича ёш режиссёр Роман Грублякнинг 
“Кичкина катта одам” фильми ғолиб деб то-
пилди, шунингдек, у фестивалнинг ҳам мут-
лақ ғолиби бўлди.

Ҳафталикнинг сўнгги кунида Ўзбекистон 
халқ артисти, “Эл-юрт ҳурмати” ордени соҳиби, 
атоқли режиссёр ва педагог Шуҳрат Аббосов-
нинг 90 йиллик юбилейи муносабати билан 
уни хотирлаш мақсадида “Ўзбеккино” Миллий 

агентлиги раҳбарияти ва бир қатор 
киноижодкорлар, соҳа мутахассис-
лари “Чиғатой” қабристонида бўлиб, 
марҳумнинг қабрига гулчамбар қўй-
ишди.

Санъат фидойиси бўлган Шуҳрат 
Аббосов ижодий фаолияти давомида 
ўзбек миллий кино санъати дурдо-
наларига айланган “Маҳаллада дув-
дув гап”, “Отамдан қолган далалар”, 

“Сен етим эмассан”, “Тошкент — нон шаҳри”, 
“Оловли йўллар”, “Абу Райҳон Беруний” каби 
фильмларни суратга олган эди. Ҳамда ўзбек 
режиссёрлари ичида энг фаоллардан бўлиб, 
халқаро доирадаги нуфузли мукофотларни 
қўлга киритган эди.

Шу билан бирга, “Янги Ўзбекистон ва 
миллий кинематография” ойлиги доираси-
даги “Ўзбек миллий кино ҳафталиги” даво-
мида юртимизнинг барча ҳудудлари бўй-
лаб тадбирлар ташкиллаштирилди. Жумла-
дан, 13 январда Қорақалпоғистоннинг Нукус 
шаҳрида жойлашган Бердақ номидаги Қо-
рақалпоқ давлат университетида артистлар, 
соҳа мутахассислари, талабалар ва журна-
листлар учрашуви бўлиб ўтди.

Шу куни Бухоро вилоятида ҳам ижодий 
учрашув ташкил этилди. Унинг сўнгида кино-
режиссёр Айюб Шаҳобиддиновнинг “Ўзбек-
кино” Миллий агентлиги буюртмасига асосан 
суратга олинган “Рангсиз тушлар” бадиий 
фильми намойиш этилди.

Бундай тадбирлардан бири Фарғона 
шаҳрида қизиқарли ўтди. Унда “Авлоний” та-
рихий-бадиий фильми тақдим этилди.

“Ўзбеккино” Миллий агентлиги ахборот 
хизматининг маълум қилишича, бундай уч-
рашувлар, давра суҳбатлари вилоятлар бўй-
лаб “Янги Ўзбекистон ва миллий кинемато-
графия” ойлиги сўнгига қадар давом этади.

Шаҳзод ШОДМОНОВ.

РАССОМ ХАНДАСИРАССОМ ХАНДАСИ

Қўлинг меҳнатда, дилинг-Оллоҳда 
бўлсин.

Баҳоуддин НАҚШБАНД
Дангасалик ҳар вақт инсонни хор қилур.

Абдулла АВЛОНИЙ
Ҳар қанча яхшилик кўрсатилса 

ҳам, душман қўлидан душманликдан 
бўлак иш келмайди.

Абдураззоқ САМАРҚАНДИЙ
Сенга эзгулик кўрсатганга эзгулик 

қилгин.
Маҳмуд ЗАМАХШАРИЙ

Сенга иши тушган одамни асло 
ранжитма.

      Имом МОТУРИДИЙ

Ҳар бир инсоннинг қадр-қиммати ўз 
ишини қандай бажараётгани билан ўл-
чанади. Инсоннинг тилак ва хоҳишлари 
меҳнат туфайлигина амалга ошиши 
мумкин.

Абу Райҳон БЕРУНИЙ

Ҳаётда муваффақиятга эришиш учун 
уч нарса керак: диққат, интизом ва ҳа-
ракат.

Жалолиддин РУМИЙ

Эзгулик кўрсатганга Эзгулик кўрсатганга 
эзгулик килгинэзгулик килгин..

“Ўзбек миллий кино санъати ҳафталиги”дан репортаж“Ўзбек миллий кино санъати ҳафталиги”дан репортаж

